
ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᒃ

ᐱᓇᓱᐊᕐᑕᐅᓯᒪᔪᓂᒃ ᑐᓴᕐᑎᓯᐅᑏᑦ
ᓯᑦᑎᒻᐱᕆᒥ ᓅᕕᒻᐱᕆᒧᑦ 2025

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᒃ ᐃᑉᐱᒍᓱᑦᑎᓯᒋᐊᓲᖅ ᐅᐃᒪᓇᕐᓯᔪᖃᕐᐸᑦ ᐅᐸᓗᙰᕐᓯᒪᐅᑎᑦᓴᓂᒃ ᐊᒻᒪᓗ
ᓴᐳᑦᔨᓲᒍᑦᓱᓂ ᑌᒣᑦᑐᓄᐊᖓᔪᓂᒃ ᐱᓇᓱᐊᕐᑕᐅᔪᓂᒃ. ᐱᓗᐊᕐᑐᒥᒃ ᐱᓇᓱᕝᕕᒃ ᐃᓕᒃᑰᑐᖅ ᐱᓇᓱᐊᖃᑎᖃᑦᓯᐊᓲᖅ 14-
ᓂᒃ ᓄᓇᓖᑦ ᑲᕙᒫᐱᖏᓐᓂᒃ ᓲᖑᓯᓕᕐᑎᓱᒋᑦ ᐸᕐᓀᓃᑦ, ᐊᒻᒪᓗ ᐱᓇᓱᑦᑏᑦ ᐊᑐᕋᑦᓭᓗ ᖃᒥᑎᕆᕕᓐᓂ ᐊᒻᒪᓗ ᐊᓯᐅᒪᔪᓂᒃ
ᐃᓅᓕᑦᓯᒋᐊᕐᓂᓄᓗ ᐱᓇᓱᐊᕐᑕᐅᔪᓂᒃ.

ᐋᕐᕿᒋᐊᕐᓯᒪᔪᑦ - ᓄᓇᕕᒻᒥ ᐃᑯᐊᓚᒧᑦ ᐱᔭᐅᑎᑦᓯᑌᓕᒍᑎᓄᑦ ᐸᕐᓀᓯᒪᐅᑏᑦ (R-NFSCP) 

ᐱᖁᑎᒻᒪᕇᑦ ᐱᓇᓱᐊᕐᑕᐅᓂᖏᑦ 

ᓄᑕᐅᓯᓕᕐᑎᑕᐅᓂᖓ  ᐃᑯᐊᓪᓚᑐᕐᓂᐊᑏᑦ  ᐃᓪᓗᖁᑎᖓ  ᓴᓪᓗᓂ  ᑲᔪᓯᐅᑦᔭᐅᔪᖅ,  ᐱᔭᕇᕐᑕᐅᓂᑦᓴᖓ
ᑐᓂᔭᐅᓂᑦᓴᖓᓗ ᓂᕆᐅᒋᔭᐅᑎᓪᓗᒍ ᐱᓇᓱᐊᕈᓯᕐᓂᒃ ᙯᔪᓂᒃ.

ᑐᑦᓯᕋᐅᑎᓕᐅᕐᓯᒪᔪᑦ  ᑮᓇᐅᔭᑦᑕᕆᐊᓪᓚᓂᒃ  ᑐᕐᖃᑕᕐᕕᑯᓐᓄᑦ  Ministère  de  la  Sécurité  Publique  (MSP)
ᓂᐅᕕᕈᑎᑦᓴᓂᒃ  ᐃᑯᐊᓪᓚᑐᕐᓂᐊᑏᑦ  ᓄᓇᑰᔫᖏᓐᓂᒃ  ᐃᕗᔨᕕᒻᒧᑦ,  ᐅᒥᐅᔭᒧᑦ,  ᐊᒻᒪᓗ  ᑲᔪᔭᐅᓂᑦᓴᖏᓐᓄᑦ
ᓴᓇᔭᐅᓂᑦᓴᖏᑦᑕ ᐃᑯᐊᓪᓚᑐᕐᓂᐊᑎᒃᑯᑦ ᐃᓪᓗᖁᑎᖓ. 

ᐊᒻᒪᓗᑦᑕᐅᖅ, ᑐᖓᓕᐊ ᐊᓪᓚᓯᒪᔪᖅ ᐊᐅᓪᓚᑎᑕᐅᓯᒪᓕᕐᑐᖅ ᒪᕐᕉᓂᒃ ᐃᓚᓯᒪᑦᓱᓂ ᑐᑦᓯᕋᐅᑏᓐᓂᒃ:

1. ᑭᖑᕙᕆᐊᕐᓯᓂᕐᒧᑦ  ᐱᖓᓱᓂᒃ  ᐊᐅᓚᑦᔦᒋᐊᕈᑎᓂᒃ  ᓇᓗᓀᕐᑕᐅᓯᒪᔪᓂᒃ  ᐊᑐᓕᕐᑎᑕᐅᓯᒪᓂᖏᓐᓄᑦ
ᐸᕐᓇᓯᒪᐅᑎᖓ ᐋᕐᕿᒋᐊᕐᑕᐅᓯᒪᔫᑉ ᓄᓇᕕᒻᒥ ᐃᑯᐊᓪᓚᑐᕐᓂᐊᓂᕐᒥᒃ ᐊᑦᑕᓀᑦᑐᓕᕆᓂᐅᑉ ᐸᕐᓇᓯᒪᐅᑎᖓᓄᑦ,
ᒪᓕᑦᓱᒍ ᐊᕕᑦᑐᓯᒪᔪᖅ 30.1 ᐃᑯᐊᓪᓚᑌᓕᒪᓂᓕᕆᓂᐅᑉ ᒪᓕᒐᖓ.

2. ᐱᔪᓐᓇᓂᑖᕐᑎᑕᐅᓂᖅ  ᐋᕐᕿᒋᐊᕆᓂᕐᒧᑦ  ᑮᓇᐅᔭᖃᕐᑎᑕᐅᓂᖃᕐᕕᓴᖏᓐᓂᒃ  ᐃᑯᓪᓚᑌᓕᒪᓂᓕᕆᓂᐅᑉ
ᑮᓇᐅᔭᖃᕐᑎᑕᐅᓂᑦᖓᑕ ᐸᕐᓇᕈᑕᐅᓯᒪᓂᖓ ᐱᒋᐊᕐᓱᒋᑦ 2019-ᒥ 2024-ᒧᑦ ᑎᑭᑦᓱᒋᑦ 2019-ᒥ 2029-ᒧᑦ,
ᑌᒣᒻᒪᑦ  ᓯᕕᑦᑐᒋᐊᕐᑕᐅᔪᑦ  ᑕᓪᓕᒪᓂᒃ  ᖁᓕᓄᑦ  ᐊᕐᕌᒍᓄᑦ  ᓇᓛᒎᓕᕐᑎᓯᐊᕐᓗᒍ  ᓱᓇᒥᑦᑐᒥᒃ
ᐊᑐᓕᕐᑎᑕᐅᓯᒪᓂᖏᑦᑕ ᐸᕐᓇᓯᒪᐅᑎᖏᑦ.

ᒫᓐᓇᐅᑎᓪᓗᒍ, ᑕᓪᓕᒣᑦ ᑲᕙᒫᐲᑦ - ᑰᑦᔪᐊᕌᐱᒃ, ᐅᒥᐅᔭᖅ, ᐃᓄᒃᔪᐊᖅ, ᐊᑯᓕᕕᒃ, ᐃᕗᔨᕕᓪᓗ - ᐱᑐᑦᓯᒪᔪᑦ ᓭᓐᑦ ᐆᔅᑖᔅ
ᐅᐃᒪᓇᕐᑐᓕᕆᓂᕐᒥᒃ  ᐅᖃᓕᒪᕕᐅᑲᑦᑕᕕᖓᓄᑦ.  ᐱᓇᓱᒋᐊᕐᑐᓯᒪᖃᑎᒌᑦᑐᑦ,  ᐃᓚᖃᕐᓱᑎᑦ  ᐃᑯᐊᓪᓚᑐᕐᓂᐊᑏᑦ
ᐊᖓᔪᕐᖄᖏᓐᓂᑦ,  ᐳᓛᕆᐊᒋᐊᓪᓛᑐᕕᓃᑦ  ᐅᖃᓕᒪᕕᐅᕕᒻᒧᑦ  ᐊᕐᕌᒍᑕᒫᑦ  ᐃᑯᐊᓪᓚᑐᕐᓂᐊᑏᑦ  ᐊᖓᔪᕐᖄᖏᑦ
ᑲᑎᒪᓂᖃᕐᑎᓗᒋᑦ  ᓯᑦᑎᒻᐱᕆᒥ.  ᐊᑦᑕᓀᑦᑐᒦᑦᑎᓯᓂᕐᓄᑦ  ᐱᓇᓱᕝᕕᒃ  ᑐᑭᒧᐊᑦᑎᓯᔨᖓ  ᐃᓚᐅᓲᖅ  ᑕᕐᕿᑕᒫᑦ
ᑐᑭᒧᐊᑦᑎᓯᓂᕐᒧᑦ  ᑲᑎᒪᓂᕆᔭᐅᓲᓂᒃ  ᑐᑭᒧᐊᑦᑎᓯᑦᓯᐊᕋᓱᐊᕐᓂᒧᑦᐱᑐᐃᒐᓱᐊᕐᓂᒥᒃ  ᐃᓘᓐᓇᓕᒫᖏᓐᓂᒃ  ᓄᓇᕕᐅᑉ
ᓄᓇᓕᖏᓐᓂᑦ ᐅᐃᒪᓇᕐᑐᓕᕆᓂᐅᑉ ᐅᖃᓕᒪᒍᑎᓕᕆᐅᑎᖏᑦᑕ ᐋᕐᕿᓱᕐᓯᒪᐅᑎᒍᖓᓄᑦ. ᓴᓪᓗᐃᑦ ᐱᑐᑦᓯᒪᒋᐊᕕᑦᑐᑦ,
ᐅᑕᕐᕿᓚᐅᑲᓪᓗᑎᑦ  ᐱᔭᕇᕐᑕᐅᓂᑦᓴᖓᓂᒃ  ᐊᖏᔫᖕᖏᑐᒥᑦ  ᐱᓪᓗᑯᑦᑐᓕᕆᔭᐅᓂᒃᑯᑦ  ᐋᕐᕿᓱᕐᑕᐅᓚᐅᑲᑦᑎᓗᒋᑦ.
ᐳᕕᕐᓂᑐᖅ  ᒫᓐᓇᐅᑎᓪᓗᒍ  ᓯᖁᒥᓯᒪᔨᐊᓖᑦ  ᐊᑦᓱᓈᔭᖏᓐᓂᒃ  ᐃᑯᐊᓪᓚᑐᕐᓂᐊᕕᖓᑕ  ᐅᖃᓕᒪᒍᖃᑦᑕᐅᑎᒍᑎᖓᑕ
ᓇᐸᔪᖓᑕᓗ. ᓂᕆᐅᒋᔭᕗᑦ ᐋᕐᕿᓱᕐᑕᐅᒋᐊᓖᑦ ᐱᔭᕇᕐᑕᐅᓴᐅᑎᒋᖕᖑᓱᓕᕐᓂᖓ.

ᐱᐅᓯᒋᐊᕆᓂᕐᒧᑦ  ᐃᑯᐊᓪᓚᑐᕐᓂᐊᑏᑦ  ᐊᑦᑕᓇᕐᑌᓕᒪᓂᕐᒧᑦ  ᐅᐃᒪᓇᑐᓕᕆᓂᕐᒥᒃ  ᐱᓇᓱᐊᓕᕐᐸᑕ,  ᓂᑦᔮᓯᐊᕐᑐᓂᒃ
ᑕᑎᒋᓇᑦᓯᐊᑐᓂᒃ ᑐᓴᐅᒪᖃᑦᑕᐅᑎᒍᑎᖃᑦᓯᐊᓂᖅ ᐱᓪᓚᕆᐅᕗᖅ. ᐱᒍᑦᔨᓂᕐᒧᑦ ᐊᖏᕈᑎᒃ ᑐᓂᔭᐅᓯᒪᓕᕐᒥᔪᖅ ᑎᐊᓪ-

ᓯᐊᓪ-ᑯᓐᓄᑦ  ᖃᐅᔨᓴᓚᖓᑎᓪᓗᒋᑦ  ᓱᓇᒥᑦᓯᐊᑎᓪᓗᒍ  ᐃᑯᐊᓪᓚᑐᕐᓂᐊᑏᑦ  ᓈᓚᐅᑎᖏᑦᑕ  ᐋᕐᕿᓱᕐᓯᒪᐅᑎᖏᑦ
ᓄᓇᕕᓪᒫᒥ.  ᕿᒥᕐᕈᖃᑦᑕᑐᒍᑦ  ᓴᓇᔭᐅᕐᖃᒥᐅᓂᕐᐹᓂᑦ  ᖃᕆᑕᐅᔭᑎᒍᑦ  ᐋᕐᕿᓱᕐᓯᒪᐅᑎᑦᓴᖏᓐᓂᒃ
ᐊᖏᓕᒋᐊᕆᒐᓱᐊᕐᓂᒧᑦ  ᐱᒍᑦᔨᒍᓐᓇᓂᕆᔭᑦᑕ  ᐱᒍᓐᓇᓂᕆᔭᖏᓐᓂᒃ,  ᐊᒻᒪᓗ  ᐃᑉᐱᒋᑦᓯᐊᓗᒋᑦ
ᑐᖕᖓᕕᖃᑦᓯᐊᑎᑕᐅᒋᐊᖃᕐᓂᖏᑦ  ᑲᔪᓯᔪᒥᒃ  ᓯᖁᒥᓯᒪᔪᕐᓂᐊᑕᐅᖃᑦᑕᕆᐊᖃᕐᓂᖏᑦ  ᐱᓪᓗᑯᑦᑐᓕᕆᓂᕐᒥᒃ
ᐃᑲᔪᕐᓯᓂᖅ ᑲᕙᒫᐱᓕᒫᓄᑦ.

ᔮᓐ  ᒨᕆᓐ  ᐱᓯᒪᔪᖅ  ᑎᐊᓪ-ᓯᐊᓪ  -ᑯᓐᓂᑦ  ᐅᖃᓕᒪᓚᐅᕐᑐᖅ  ᐸᕐᓇᓯᒪᐅᑎᓕᐊᕕᓂᕐᒥᓂᒃ  ᓄᓇᕕᒻᒥ  ᐊᕐᕌᑕᒫᑦ
ᑲᑎᒪᓂᒻᒪᕆᖓᓂᒃ  ᐃᑯᐊᓪᓚᑐᕐᓂᐊᑏᑦ  ᐊᖓᔪᕐᖄᖏᑦ,  ᐊᒻᒪᓗ  ᐱᓇᓱᕉᑕᕆᒻᒥᓱᓂ  ᖃᐅᔨᓴᖃᑦᑕᓱᓂ  ᑲᕙᒫᐱᒃᑯᑦ
ᑭᖕᖒᒪᒋᔭᖏᓐᓂᒃ.  ᐊᓪᓕᕆᐊᒍᑎᑦᓴᐅᓚᖓᓕᕐᒥᔪᖅ  ᐊᑐᐃᓐᓇᕈᕐᑎᕆᓂᖅ  ᐱᓪᓗᑯᑦᑐᓕᕆᔭᐅᒋᐊᓖᑦ
ᐱᖁᔭᐅᒍᑎᖏᑦᑕ ᐊᓪᓚᓯᒪᔪᖓᓂᒃ (RFP) ᐱᒋᐊᕐᑎᓯᓂᑦᓴᒧᑦ ᐊᑭᑭᓐᓂᐹᕐᓯᐅᓂᕐᒥᒃ ᑕᕐᖀᑦ ᐱᖓᓱᑦ ᓯᕗᓪᓕᐹᖏᓐᓄᑦ
2026 ᐊᕐᕌᒍᖓᓂ. 

ᖃᒥᑎᕆᔩᑦ ᐱᒋᐊᕐᓴᓂᖏᑦ

ᒍᐃᓕᐊᒻ ᒥᒃᑯᐃ,  ᐃᑯᓪᓚᑐᕐᓂᐊᓂᕐᒥᒃ  ᐱᒋᐅᕐᓭᔨ,  ᐃᑲᔪᕐᓯᓂᖃᓚᐅᕐᑐᖅ ᐃᑯᐊᓪᓚᑐᕐᓂᐊᓂᕐᒥᒃ  ᐱᒋᐅᕐᓭᓂᖃᕐᑎᓗᒍ
ᓄᓇᓕᑦᑕ  ᐱᓇᓱᐊᕐᕕᖓᓂᒃ  ᓯᑦᑎᒻᐱᕆᐅᑎᓪᓗᒍ.  ᐱᓇᓱᕝᕕᒃ  ᑲᑎᒪᑎᑦᓯᓚᐅᕐᑐᖅ  ᑲᔪᓯᑦᓯᐊᓚᐅᕐᑐᒥᒃ  ᐱᓇᓱᐊᕈᓯᐅᑉ
ᓄᖕᖑᐊᓂ ᐱᒋᐅᕐᓭᓂᖃᕐᓂᒥᒃ ᖁᓕ ᐅᖓᑖᓅᕐᑐᓂᒃ ᐃᑯᐊᓪᓚᑐᕐᓂᐊᑎᓂᒃ ᐱᓯᒪᔪᓂᒃ ᐃᓄᒃᔪᐊᒥ, ᐊᑯᓕᕕᒻᒥ, ᑰᑦᔪᐊᒥ,
ᐳᕕᕐᓂᑐᒥ,  ᑰᑦᔪᐊᕌᐱᒻᒧ,  ᑲᒪᒋᔭᖃᓗᐊᖕᖑᐊᓱᑎᑦ  ᐱᒍᓐᓇᓂᕆᔭᐅᓪᓚᕆᒋᐊᓕᓐᓂᒃ  ᐆᑦᑑᑎᒋᓗᒋᑦ  ᐊᑦᓱᓈᔭᓂ
ᕿᓚᑦᑐᐃᒍᓐᓇᓃᑦ, ᐊᓂᕐᑎᕆᐅᑎᓚᑳᓂᒃ ᖃᓄᐃᓘᕐᑕᐅᒍᓯᖏᑦ, ᐊᒻᒪᓗ ᕿᓂᔭᕈᓰᑦ.

ᒍᐃᓕᐊᒻ ᒥᒃᑯᐃ ᓯᑏᕙᓐ ᒍᐊᑯᓗᒪ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓪᓗᑯᑦᑐᓕᕆᔨ, ᐊᐅᓪᓚᑐᕕᓂᖅ ᐱᐊᓐᑎᒃᑕᓐ,
ᐳᑎᔅ ᑲᓚᒻᐱᐊᒧᑦ ᐱᔭᕇᒋᐊᕐᑐᓱᓂ ᐃᑯᐊᓪᓚᑐᕐᓂᐊᓂᕐᒥᒃ ᐱᒍᑦᔨᓂᕐᒧᑦ ᐃᓕᓐᓂᐊᑎᑦᓯᔩᑦ ᐃᓕᓐᓂᐊᓂᖓᓄᑦ. ᑖᓐᓇ
ᐱᖓᓱᓂᒃ ᐱᒋᐅᕐᓴᔭᐅᓂᖅ ᐃᓚᖃᓚᐅᕐᑐᖅ ᐆᑦᑐᕋᕐᓂᓂᒃ ᐊᒻᒪᓗ ᐃᓗᓕᑕᖏᓐᓂᒃ ᐱᓇᓱᐊᕐᑎᓯᒍᑎᓂᒃ, ᐃᓚᖃᕐᓱᑎᑦ
ᐊᒥᓱᓂᒃ  ᐱᓇᓱᐊᕐᑎᓯᒍᑎᑦᓴᓂᒃ  ᐋᕐᕿᓱᕐᑕᐅᓯᒪᔪᓂᒃ  ᐱᐅᓯᒋᐊᕐᑕᐅᓂᑦᓴᖏᓐᓄᑦ  ᐃᓕᓐᓂᐊᑎᑦᓯᒍᓯᕆᔭᐅᔪᐃᑦ
ᐱᒍᓐᓇᑕᐅᒍᓐᓇᓂᖏᓐᓂᒃ.

ᓯᑦᑎᒻᐱᕆᒥ, ᓯᑏᕙᓐ ᒍᐊᑯ ᐃᓚᐅᔪᕕᓂᖅ ᐃᒃᑭᓇᕐᑐᒥᒃ  ᐃᒪᕐᒥᒃ  ᐱᒋᐅᕐᓭᓂᕐᒧᑦ ᐱᓇᓱᐊᕐᑕᐅᒍᑎᖓᓂᒃ ᔨᐊᓗᓀᕝᕕᒥᑦ
ᖃᐅᔨᔭᐅᓕᐅᒥᑎᑦᓯᒐᓱᐊᕐᓂᒧᑦ  ᐊᑦᑕᓇᕐᑑᓂᖓᓂᒃ  ᕿᐅᒃᑲᖓᓂᐅᑉ  ᓄᓇᕕᒻᒥᐅᓄᑦ.  ᐆᑦᑑᐱᕆᐅᑎᓪᓗᒍ,  ᓯᑏᕙᓐ
ᖁᐊᕐᑕᒦᓐᓂᒥᔪᖅ  ᐊᓪᓚᓯᒪᔪᕐᒨᔦᑲᐱᒋᐊᕐᑐᓱᓂ  ᓄᑖᓂᒃ  ᐊᒻᒪᓗ  ᐃᑯᐊᓪᓚᑐᕐᓂᐊᑎᑐᖃᕐᓂᒃ  ᐊᑎᓕᐅᕐᕕᖓᓄᑦ
ᐃᓕᓐᓂᐊᕕᖓᑕ ᑯᐯᒃᑯᑦ ᐳᓖᓯᓕᕆᓂᕐᒥᒃ (ENPQ) ᐊᒻᒪᓗ ᑕᑯᓐᓇᓂᖃᕆᐊᕐᑐᓱᓂ ᑲᔪᓯᑎᑕᐅᓂᖏᓐᓂᒃ ᐃᑲᔪᕐᓯᐅᑏᑦ
ᑐᑭᑖᕈᑏᑦ ᑲᕙᒫᐲᑦ ᑲᑎᒪᔨᖏᓐᓄᑦ.

ᓅᕕᒻᐱᕆᒥ,  ᓯᑏᕙᓐ  ᐳᓛᕆᐊᕐᓂᒥᔪᖅ  ᐊᑯᓕᕕᒻᒧᑦ,  ᑕᒐ  ᐊᐅᓪᓚᓯᒻᒥᓱᓂ  ᐃᕗᔨᕕᒻᒧᑦ  ᑕᕐᕿ  ᓈᓚᐅᖕᖏᓂᖓᓂ.
ᐱᑦᔪᑎᖃᓚᐅᕐᑐᖅ ᑖᒃᑯᐊ ᐳᓚᕋᕐᓂᖏᑦ ᐱᒋᐅᕐᓴᔭᐅᒋᐊᖃᕐᓂᑯᖏᓐᓄᑦ ᐃᑯᐊᓪᓚᑐᕐᓂᐊᑏᑦ  ᓄᑖᓂᒃ  ᓄᓇᑐᐃᓐᓇᒥ
ᐃᑯᐊᓪᓚᑐᕐᓂᐊᕈᑏᑦ  ᐱᓇᓱᒍᑎᑦᓴᔭᖏᓐᓂᒃ,  ᓄᑖᓕᒫᑦ  ᐃᑯᐊᓪᓚᑎᕐᓂᐊᑎᑐᙯᓪᓗ ᐱᔭᕇᕐᓯᒪᑎᑦᓯᐊᓗᒋᑦ  ENPQ-ᑯᑦ
ᑕᑕᕐᓴᒐᖏᓐᓂᒃ, ᐊᒻᒪᓗ ᐃᑲᔪᕐᓯᓗᑎᑦ ᐊᑐᓕᕐᑎᑕᐅᓂᖓᓂᒃ ᑲᕙᒫᐱᒃᑯᑦ ᑲᑎᒪᔨᖏᑦᑕ ᑐᑭᑖᕈᑎᖏᑦ.

ᑯᕇᒃ ᓕᖕᑲᐅᑦ, ᐱᐊᓄᐊ ᐸᓛᓐᑦ, ᒥᑦᔅ ᕖᐅᓪ, ᒍᐃᓕᐊᒻ ᒥᒃᑯᐃ ᐃᓚᐅᔪᕕᓃᒃ ᓵᖕᖓᓯᓂᒃᑯᑦ ᑲᑎᒪᓂᕐᒥᒃ ᓂᐅ ᐳᐊᓐᔅᒍᐃᒃ
ᐃᓕᓐᓂᐊᕕᒻᒪᕆᖓ  ᓄᓇᓕᐅᑉ  ᒥᕋᒥᑦᓯ  ᕿᒥᕐᕈᒋᐊᕐᑐᓱᑎᑦ  ᓯᕗᓂᕐᒥᒃ  ᐱᒋᐅᕐᓭᓂᑦᓴᓄᑦ  ᐱᕙᓪᓕᐊᔭᐅᓂᕐᒧᑦ
ᐱᕕᑦᓴᐅᒐᔭᕐᑐᓂᒃ.  ᓇᓪᓕᐅᑎᑦᑕᑐᒃᑯᑦ  ᐅᒃᑯᐊᑕᐅᓯᒪᓕᕐᓂᖓ  ᑰᑦᔪᐊᒥ  ᐱᒋᐊᕐᓭᕕᒃ  ᐱᔭᕇᕐᑕᐅᓯᒪᓕᕐᑐᖅ,  ᐊᒻᒪᓗ
ᐃᑉᐱᒋᑦᓯᐊᓱᒍ ᓈᒻᓚᓈᑦᓯᐊᑐᒃᑯᑦ ᑲᒪᒋᔭᐅᑦᓯᐊᓂᕐᒪᖔᑦ ᐊᑐᐃᓐᓇᕈᕐᑎᓗᒍ ᐊᕐᕌᒎᓛᕐᑐᒧᑦ.

2025-ᒥ ᓄᓇᕕᒻᒥ ᐊᕐᕌᒍᑕᒫᑦ ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᑦᑕ ᑲᑎᒪᓂᖓ ᒪᓐᑐᔨᖓᒥ ᐱᒋᐊᕐᓱᒍ ᓯᑦᑎᒻᐱᕆ 15-ᒥ
18-ᒧᑦ  ᑲᔪᓯᑎᑕᐅᓂᖃᓚᐅᕐᑐᖅ  ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ  ᐱᓇᓱᕝᕕᒃ,  ᐊᒻᒪᓗ  ᑲᑎᑦᑎᓚᐅᕐᓱᒋᑦ
ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᑦ, ᐱᓇᓱᖃᑎᒌᑦ, ᐃᓚᐅᔫᔪᐃᓪᓗ ᓄᓇᓕᓐᓂ ᐱᓯᒪᔪᑦ. ᓯᑕᒪᓂᒃ ᐅᓪᓗᓂ ᑲᑎᓐᓂᖅ
ᑲᑎᒪᓂᐊᕈᓯᕐᑕᖃᓚᐅᕐᑐᑦ,  ᐅᖃᓕᒪᔪᕐᑕᖃᕐᓱᓂᓪᓗ,  ᐅᐸᐃᑲᑦᑕᓱᑎᑦ  ᑐᕌᒐᓕᓐᓂᒃ  ᐱᐅᓯᒋᐊᕆᓂᕐᓂᒃ
ᐃᑯᐊᓪᓚᑌᓕᒪᓂᕐᒧᑦ  ᐅᖑᒪᑦᓯᐅᑎᓂᒃ,  ᐅᐃᒪᓇᕐᑐᓕᕆᓂᒃᑯᑦ  ᐊᑐᐃᓐᓇᐅᓂᕐᒧᑦ,  ᐊᒻᒪᓗ  ᓯᕗᓪᓕᐸᐅᕙᑦᑐᓂᒃ
ᐃᑯᐊᓪᓚᑐᕐᓂᐊᑎᓂᒃ ᐃᑲᔪᕐᓯᓂᕐᒥᒃ. ᐅᖃᐅᓯᑦᓴᖃᕆᐊᖕᖓᓚᐅᕐᑐᖅ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᑲᒪᔨᒻᒪᕆᖓ
ᑯᕇᒃ  ᓕᖕᑲᐅᑦ,  ᑭᖑᓂᐊᒍᑦ  ᐃᓕᓭᓂᖃᓯᒻᒥᓱᓂ  ᐃᑯᐊᓪᓚᑐᕐᓂᐊᑏᑦ  ᐃᓗᓯᖏᓐᓂᑦ,  ᐋᓐᓂᐊᓂᒃ

ᐋᕐᕿᑕᐅᕐᖃᔭᖕᖑᑐᓂᒃ  ᖃᐅᔨᒪᓕᕐᑎᓯᐅᒥᑎᑦᓯᓂᕐᒥᒃ,  ᐱᓇᓱᒐᕐᒥᒃ  ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ,  ᐊᒻᒪᓗ
ᓄᐃᒋᐊᕕᑦᑐᓂᒃ  ᐱᒋᐅᕐᓴᔭᐅᓃᑦ  ᐸᕐᓇᓯᒪᐅᑎᓕᐅᕐᓃᑦ.  ᑲᓇᑕᒥ  ᐱᓇᓱᐊᖃᑎᒋᔭᐅᔪᑦ  ᓇᓗᓀᕐᑕᐅᓚᐅᕐᒥᔪᑦ
ᐅᖃᓕᒪᒋᐊᕐᑐᓯᒪᔪᒧᑦ ᐃᐊᕆᓐ ᐱᑲᑦᒧᑦ ᐱᓯᒪᔪᖅ ᑲᓇᑕᐅᑉ ᓯᑦᔭᖓᓂ ᓴᐳᓐᓂᐊᑎᓂᒃ. ᐃᓚᐅᔫᔪᐃᑦ ᓄᓇᕕᐅᑉ ᓯᑦᔭᖓᓂ
ᓴᐳᓐᓂᐊᑎᖏᑦ ᐅᐱᒋᔭᐅᓂᖃᓚᐅᕐᒥᔪᑦ ᐱᒍᑦᔨᓲᖑᓂᕐᒥᓄᑦ.

ᓇᓗᓀᒐᑦᓴᐅᓗᐊᓚᕐᒥᔪᖅ  ᑕᒡᒐᓂ  ᐊᕐᕌᒍᕐᒥ  ᐱᓂᐊᕐᓂᕆᔭᐅᓚᐅᕐᑐᖅ  ᐊᐅᓪᓚᓂᕆᔭᐅᓚᐅᕐᑐᖅ  ᓭᓐᑦ  ᐅᔅᑖᔅᒧᑦ,
ᐊᖓᔪᕐᖄᖑᔪᑦ  ᐳᓛᕆᐊᓚᐅᕐᑎᓗᒋᑦ  ᐅᐃᒪᓇᕐᑐᓂᒃ  ᐅᖃᓕᒪᕕᒻᒧᑦ  ᑲᒪᒋᔭᖃᓯᓛᕐᑐᑦ  ᓄᓇᕕᐅᑉ
ᐅᐃᒪᓇᕐᑐᓕᕆᐅᑎᖏᓐᓂᒃ  ᐃᑯᐊᓪᓚᑌᓕᒪᓂᓕᕆᓂᕐᒥᒃ.  ᐃᓚᐅᒋᐊᕐᑐᓯᒪᔪᐃᑦ  ᐱᕕᑦᓴᖃᓚᐅᕐᑐᑦ  ᑕᑯᓐᓇᕈᓐᓇᓯᓂᕐᒥᒃ
ᖃᓄᖅ  ᐅᖃᓕᒪᒍᑎᐅᔪᑦ  ᓄᓇᑕᖏᓐᓄᑦ  ᓴᖑᑎᑕᐅᓂᖃᓲᖑᒻᒪᖔᑕ,  ᐱᖓᓲᑦᔨᔭᐅᓂᕆᓲᖏᓐᓂᒃ
ᑲᒪᒋᔭᐅᑎᑕᐅᓂᕆᓲᖏᓐᓂᓗ.  ᑕᐅᓄᖓᓕᐊᕐᓯᒪᔪᑦ  ᕿᒥᕐᕈᒋᐊᕐᑐᓯᒪᓚᐅᕐᒥᔪᑦ  ᓭᓐᑦ  ᐅᔅᑖᔅ
ᐃᑯᐊᓪᓚᑐᕐᓂᐊᑎᒃᑯᖏᓐᓄᑦ,  ᐃᓪᓕᕆᓇᕐᑐᓂᒃ  ᐱᓚᕿᑦᓱᑎᑦ  ᐃᓱᒪᒍᑎᑦᓴᓂᒃ  ᓄᓇᓕᕐᓚᐅᑉ  ᐃᑯᐊᓪᓚᑐᕐᓂᐊᓂᕐᒥᒃ
ᑲᒪᒋᒍᓯᕆᓲᖏᓐᓂᒃ ᐋᕐᕿᓱᒋᐊᕐᑕᐅᓂᖃᕈᓐᓇᑎᓪᓗᒋᑦ ᓄᓇᓖᑦ ᖃᓄᐃᓕᖓᐅᓯᕆᖏᓐᓄᑦ ᓄᓇᕕᒻᒥ. ᐳᓛᕆᐊᕐᓂᖏᑦ
ᓄᐃᑕᑎᑦᓯᓯᒪᓚᐅᕐᑐᖅ  ᐱᒻᒪᕆᐅᓂᖓᓂᒃ  ᑕᑎᒋᓇᑦᓯᐊᑐᓂᒃ  ᑐᓴᐅᒪᖃᑎᒌᒍᑎᖃᕆᐊᖓᓂᒃ  ᐊᒻᒪᓗ
ᐱᓇᓱᖃᑎᒌᑦᓯᐊᕈᓐᓇᑐᓂᒃ ᓄᓇᓕᓐᓄᑦ ᐅᐃᒪᓇᕐᑐᓕᕆᓂᕐᒥᓗ ᐱᒍᑦᔨᔪᓂᒃ.

ᐊᑯᓕᕕᒻᒥ ᓯᕗᓕᕐᑎ ᓛᔨ ᕿᐅᐳᑦ ᐁᓯᒪᓂᖃᓚᐅᕐᑐᖅ ᐊᕐᕌᒍᑕᒫᑦ ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᑦᑕ ᑲᑎᒪᓂᖓᓂᒃ
ᓄᓇᓕᖓ  ᑭᖑᓪᓕᐅᖑᓱᓕᕐᓂᖓᓄᑦ  ᐅᖃᓕᒪᕕᐅᕕᖃᕐᓂᓴᒧᑦ  ᐅᐃᒪᓇᕐᑐᓕᕆᓃᑦ  ᑲᑐᑦᔨᖃᑎᒌᒍᑕᐅᓂᖏᓐᓄᑦ.
ᑫᓪᓗᑐᐃᕆᐊᓚᐅᕐᑐᖅ  ᐱᒻᒪᕆᐅᓂᖓᓂᒃ  ᓂᕈᐊᕐᑕᐅᓯᒪᔪᐃᑦ  ᓴᐳᒻᒥᒋᐊᖃᕐᓂᖏᓐᓂᒃ  ᓄᓇᓕᒻᒥᑕ
ᐃᑯᐊᓪᓚᑐᕐᓂᐊᑎᖏᓐᓂᒃ,  ᓇᓗᓀᕐᓯᓱᓂ  ᐱᒻᒪᕆᐅᓂᖏᓐᓂᒃ  ᐃᑯᐊᓪᓚᑐᕐᓂᐊᑎᓂᒃ  ᐊᖓᔪᕐᖄᕆᔭᐅᔪᑦ
ᐃᑯᐊᓪᓚᑐᕐᓂᐊᑎᖏᓪᓗ  ᓄᓇᓕᒻᒥᑕ  ᐊᑦᑕᓇᕐᑐᒦᑦᑎᑕᐅᑦᑌᓕᓂᖓᓂᒃ.  ᓯᕗᓕᕐᑎ  ᕿᐅᐳᑦ  ᐅᖃᕈᑎᖃᓚᐅᕐᑐᖅ
ᐊᔪᐃᓐᓇᓂᕆᓚᖓᔭᕐᒥᓂᒃ  ᑕᒪᒃᑯᐊ  ᐱᒍᑦᔨᓃᑦ  ᐱᖃᑦᑕᑐᑦᓴᐅᒋᐊᖏᓐᓂᒃ  ᐱᑦᓴᑕᖁᑎᑖᕆᒋᐊᓕᒻᒥᓂᒃ,
ᐱᒋᐊᕐᓴᔭᐅᓂᕐᒥᒃ,  ᐃᑲᔪᕐᓯᔭᐅᓯᒪᓂᕐᒥᓗ;  ᐅᖃᕐᓱᓂ  ᓲᖑᔪᓯᐊᒥᒃ  ᐃᑯᐊᓪᓚᑐᕐᓂᐊᓂᕐᒥᒃ  ᐱᒍᑦᔨᓃᑦ
ᐱᖃᑕᐅᓪᓚᕆᒋᐊᖃᕐᓂᖏᓐᓂᒃ ᓲᖑᓂᕐᓴᓂᒃ, ᐊᑦᑕᓇᖕᖑᓂᕐᓴᓂᒃ ᓄᓇᓕᖃᕐᓂᒧᑦ.

ᑲᑎᖃᑎᒌᓐᓂᐅᓚᐅᕐᑐᓂᒃ,  ᐊᑕᐅᓯᖅ  ᐅᖃᐅᓯᑦᓴᕆᔭᐅᓚᐅᕐᑐᖅ  ᑲᑭᐊᑦᑐᓯᐊᒥᒃ  ᑐᑭᓯᓇᓚᐅᕐᑐᖅ:  ᓄᓇᕕᒻᒥᐅᑦ
ᐃᑯᐊᓪᓚᑐᕐᓂᐊᑎᖏᑦ  ᑭᖕᖒᒪᒋᔭᓖᑦ  ᑲᔪᓯᖏᓐᓇᑐᒥᒃ  ᐱᕕᑦᓴᖃᕈᓐᓇᓂᕐᒥᒃ  ᐱᒋᐅᕐᓴᔭᐅᒍᓐᓇᓂᕐᒧᑦ,
ᐱᑦᓴᑕᖃᕆᐊᖃᕐᓂᓄᑦ  ᐃᑲᔪᕐᓯᔭᐅᓯᒪᒋᐊᖃᕐᓂᒧᓪᓗ.  ᐅᖃᓕᒪᒋᐊᕐᑐᓯᒪᔪᐃᑦ  ᐊᖓᔪᕐᖄᕆᔭᐅᔪᐃᓪᓗ  ᐊᑕᐅᑦᓯᑯᑦ
ᓇᓗᓀᕐᓯᓚᐅᕐᒥᔪᐃᑦ  ᐱᔪᓐᓇᓂᕐᑖᑎᑦᓯᕙᓪᓕᐊᓂᖅ  ᐊᕐᖁᑎᓕᓐᓂᒃ  ᑲᔪᓯᔪᒥᒃ  ᐃᓕᓐᓂᐊᑎᑦᓯᖃᑦᑕᓂᕐᒥᒃ  ᐊᒻᒪᓗ
ᐋᕐᕿᓱᕐᓯᒪᔪᓂᒃ ᐃᑲᔪᕐᓯᐅᑎᓂᒃ ᐋᕐᕿᓱᕐᓯᒪᐅᑎᖃᕆᐊᖃᕐᓂᖏᑦ ᐱᒻᒪᕆᐅᒋᐊᖏᓐᓂᒃ ᑕᒪᒋᓐᓄᑦ ᐃᑯᐊᓪᓚᑐᕐᓂᐊᑏᑦ
ᐊᑦᑕᓇᕐᑐᒦᒋᐊᖃᖕᖏᓂᖏᓐᓄᑦ ᐊᒻᒪᓗ ᓴᐳᑎᔭᐅᒋᐊᖃᕐᓂᖏᓐᓄᑦ ᓄᓇᓖᑦ. ᐅᖃᓕᒪᒍᑎᐅᔪᑦ ᐊᑦᔨᒌᖕᖏᑑᓚᐅᕐᑐᑦ
ᐃᑯᐊᓪᓚᑐᕐᓂᐊᑏᑦ  ᓄᓇᒃᑰᔫᖏᑦ  ᓯᖁᒥᓯᒪᔪᕐᓂᐊᑕᐅᓂᖏᓐᓄᑦ  ᖃᐅᔨᓴᕐᓂᓄᓪᓗ  ᒪᓕᒐᓕᐊᕆᔭᐅᓯᒪᔪᑦ
ᖃᓄᕐᑑᕆᓂᕐᒧᓗ ᐱᐅᓯᒋᐊᕐᑕᐅᖏᓐᓇᒐᓱᐊᕐᓂᖏᓐᓄᑦ ᓄᓇᓕᓕᒫᑦ ᑐᓴᐅᒪᖃᑎᒌᓐᓂᒧᑦ ᐋᕐᕿᓱᕐᓯᒪᐅᑎᒋᔭᖏᑦ.

ᐅᒃᑯᐊᒋᐊᕈᑎᐅᓚᐅᕐᑐᑦ  ᑲᑎᒪᓂᕐᒧᑦ  ᑭᖑᓪᓕᐹᒥ  ᐅᓪᓗᖃᓕᕐᑎᓗᒋᑦ  ᐅᖃᓕᒪᔪᖃᓚᐅᕐᑐᖅ  ᓂᐅᕕᕋᕐᕕᐅᓲᓂᒃ
ᐱᓇᓱᖃᑎᒋᓲᖏᓐᓂᓗ,  ᐊᒻᒪᓗ  ᐊᑕᐅᑦᓯᑯᑦ  ᓇᐅᑦᓯᑐᐃᓂᕐᒥᒃ  ᐱᓇᓱᐊᕈᓯᐅᑉ  ᑲᑎᒪᓂᐊᕈᖃᕐᑎᑕᐅᓂᑦᓴᖏᓐᓄᑦ.
ᐊᖓᔪᕐᖄᖑᔪᑦ  ᐅᖃᖃᑦᑕᐅᑎᓚᐅᕐᑐᖅ  ᐃᓱᒪᑦᓴᓯᐅᖃᑎᒌᑦᓱᑎᓪᓗ  ᓯᕗᓂᕐᒥᒃ  ᐱᒋᐅᕐᓭᓂᕐᒧᑦ
ᓯᕗᓪᓕᐸᐅᑦᔨᒐᑦᓴᐅᒐᔭᕐᑐᓂᒃ,  ᐱᕕᑦᓴᖃᑦᓯᐊᖁᓗᒋᑦ  ᐊᕐᕌᒎᓛᕐᑐᒥ  ᑲᑎᒪᓂᖅ  ᐱᕈᐃᒍᓐᓇᓯᓛᕐᓂᖓᓂᒃ
ᐊᕗᖓᒋᐊᓪᓛᕈᑎᑦᓴᓂᒃ ᖃᓄᐃᓘᕈᑕᐅᓯᒪᓕᕐᑐᑦ ᑕᑯᓐᓇᓱᒋᑦ ᐊᕐᕌᒍᖓᓂᒃ 2025.

ᓄᓇᕕᒻᒥ ᐊᕐᕌᒍᑕᒫᑦ ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖁᑎᖏᑦ ᑲᑎᒪᓂᖓ ᑐᖕᖓᕕᒋᔭᐅᖏᓐᓈᑐᖅ 
ᐱᓂᐊᕐᓂᖃᕈᑕᐅᓂᖓ ᐃᑯᐊᓪᓚᑐᕐᓂᐊᓂᕐᒥᒃ ᐱᒍᑦᔭᐅᒍᑎᖏᑦᑕ ᓯᕗᓕᕈᑕᐅᓂᖏᓐᓄᑦ ᓄᓇᓕᓕᒫᓄᑦ. ᐅᐊᕈᑦᔨᓱᒋᑦ 
ᐱᓪᓗᑯᑦᑐᓕᕆᓂᕐᒥᒃ ᑲᑎᒪᓂᐊᕈᓰᑦ, ᓯᓚᑖᒍᑦ ᖃᐅᔨᒪᔪᓪᓚᕆᓐᓄᑦ ᐃᑲᔪᕐᓯᔭᐅᓂᖅ, ᑲᑐᑦᔨᖃᑎᒌᕐᓂᑯᓪᓗ 
ᐅᖃᓕᒪᖃᑎᒌᓐᓃᑦ, ᑲᑎᒪᑎᑦᓯᖃᑦᑕᓂᐅᔪᖅ ᑲᔪᓯᔪᒥᒃ ᐱᕕᑦᓴᖃᕐᑎᓯᑦᓯᐊᑐᖅ ᓄᓇᕕᒻᒥᐅᑦ ᐃᑯᐊᓪᓚᑐᕐᓂᐊᑎᖏᑦ 
ᐃᑲᔪᕐᓯᔭᐅᓯᒪᑦᓯᕆᐊᖃᕐᓂᖏᓐᓂᒃ ᐱᒻᒪᕆᐅᓂᖓᓄᑦ ᖃᓄᐃᓘᕐᑎᐅᓂᕆᔭᖏᑦ ᓴᐳᑦᔨᒐᓱᐊᕐᓂᒥᒃ ᓄᓇᓕᖏᓐᓂᒃ 
ᓄᓇᕕᐅᑉ. 

ᐊᓯᖏᑦ ᐱᓇᓱᐊᕐᑌᑦ

ᐳᕕᕐᓂᑐᒥ ᐃᒪᕐᑕᑕᐅᓂᕐᑎᒍᑦ ᐱᓀᓗᑦᓯᓯᒪᓂᖏᑦ 

ᑭᐅᒍᑎᒋᓯᒪᑦᓱᒋᑦ  ᒪᐃ  2025-ᒥ  ᐃᒥᕐᑕᑕᐅᓂᕐᒥᒃ  ᐱᓀᓗᑕᖃᓚᐅᕐᑎᓗᒍ  ᐳᕕᕐᓂᑐᒥ,  ᐊᒻᒪᓗ  ᐃᓚᒋᔭᐅᑎᓪᓗᒍ
ᐊᔪᐃᓐᓇᓂᕆᓲᑦᑎᓂᒃ  ᑲᔪᓯᔪᒥᒃ  ᐱᐅᓯᒋᐊᕆᖏᓐᓇᒐᓱᐊᕐᓂᒧᑦ,  ᐱᓇᓱᕝᕕᖓ  ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ
ᐱᓇᓱᐊᕐᓂᖃᕉᑕᕆᔪᑦ  ᐊᑐᓕᕐᑎᓯᓂᕐᒥᒃ  ᖃᓄᐃᓘᒋᐊᕆᖁᔨᒍᑎᕕᓂᕐᓂᒃ  ᐃᓗᐊᒎᕐᑐᐃᑦ  ᐅᖃᓕᒪᔭᐅᒍᑎᕕᓂᖏᓐᓂᒃ
ᑐᓴᕐᑎᓯᐅᑎᖓᓂᒃ. ᑖᒃᑯᐊ ᖃᓄᐃᓘᒋᐊᕆᖁᔨᒍᑎᕕᓃᑦ ᐊᑐᓕᕐᑎᑕᐅᓯᒪᓕᕐᑐᑦ ᖃᓄᕐᑑᓂᕐᒧᑦ ᑐᕌᒐᕆᔭᑦᑎᓄᑦ ᐊᒻᒪᓗ
ᐃᓚᒋᔭᐅᑎᑕᐅᓕᕐᓱᑎᑦ ᐱᓇᓱᐊᕐᓂᕆᔭᑦᑕ ᐸᕐᓇᐅᑎᖏᓐᓄ.

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ  ᐃᓚᐅᑎᓪᓗᒋᑦ  ᓇᐅᓕᒫᓂᒃ  ᐊᑦᑕᓇᖕᖏᑐᒦᑦᑎᓯᓂᕐᒧᑦ,  ᑲᒪᔨᒻᒪᕆᐅᑉ  ᐊᓪᓚᕕᖓ
ᐊᒻᒪᓗ  ᐊᖓᔪᕐᖄᕆᔭᐅᔪᖅ  ᐳᕐᑐᓂᕐᓭᑦ  ᐃᑲᔪᕐᑎᖓ  ᐃᓚᐅᓂᖃᓚᐅᕐᒥᔪᖅ  ᑯᐯᒃᒨᓕᖓᔪᓂᒃ  ᑕᒻᒪᓯᒪᔪᕐᓂᐊᓂᕐᒥᑦ.
ᒫᓐᓇᐅᑎᓪᓗᒍ ᐅᑕᕐᕿᔪᒍᑦ ᑕᒻᒪᓯᒪᔪᕐᓂᐊᑕᐅᒍᑎᕕᓂᕐᓂᒃ, ᐊᒻᒪᓗ ᓈᒻᒪᓈᕐᑐᑎᒍᑦ ᐊᐅᓚᑦᔭᒋᐊᕈᑏᑦ ᐊᑐᕐᑕᐅᓯᓛᕐᑐᑦ
ᑭᖑᓪᓕᐹᒥ  ᑐᓴᕐᑎᓯᒍᑎ  ᐱᔭᐅᔪᕕᓂᐅᑦᓴᑐᐊᕐᐸᑦ.  ᒫᓐᓇ,  ᑲᔪᓯᔪᒥᒃ  ᐱᓇᓱᖃᑎᙯᓐᓇᓕᒫᕐᑐᒍᑦ  ᐃᓘᓐᓇᖏᓐᓂᒃ
ᐱᓇᓱᖃᑎᒋᓲᑦᑎᓂᒃ,  ᐃᓚᒋᔭᐅᑎᓪᓗᒋᑦ  ᑲᕙᒫᐱᒃᑯᑦ,  ᓲᖑᓯᒋᐊᕆᓂᕐᒧᑦ  ᓄᓇᓕᓐᓂ  ᐊᑦᑕᓇᖕᖏᑐᒦᑦᑎᓯᓂᕐᒧᑦ
ᐊᐅᓚᑦᓯᒍᑎᖏᑦᑕ  ᐃᖏᕐᕋᓂᖏᓐᓂᒃ  ᐊᒻᒪᓗ  ᐱᐅᓯᒋᐊᕆᐊᖏᓐᓇᖃᑦᑕᓱᒋᑦ  ᐃᓘᓐᓇᖓᒍᑦ  ᐅᐃᒪᓇᕐᑐᓂᒃ
ᑲᒪᒋᐊᕈᓐᓇᓂᕗᑦ ᐱᒍᓐᓇᓂᖃᕈᑎᑎᑦᑎᓄᑦ.

ᑲᓇᑕᐅᑉ ᓯᑦᔭᖓᓂᒃ ᓴᐳᓐᓂᐊᑏᑦ

ᐊᓯᑦᔨᐸᓪᓕᐊᖏᓐᓇᑐᒥᒃ ᐃᓚᖃᕐᓂᖏᑦ ᑲᓇᑕᐅᑉ ᓯᑦᔭᖓᑕ ᓴᐳᓐᓂᐊᑎᖏᑦ  (CCG)  ᐊᒻᒪᓗ ᑲᓇᑕᐅᑉ ᓯᑦᔭᖓᓂᒃ
ᓴᐳᓐᓂᐊᑏᑦ ᐃᓚᒋᔭᖏᑦ (CCGA) ᑲᔪᓯᔪᒥᒃ ᐱᕚᓪᓕᖁᑕᐅᒻᒥᔪᖅ. 

ᓴᕐᕿᑎᑦᓯᓂᑦᓴᖏᑦ ᑲᓇᑕᐅᑉ ᓯᑦᔭᖓᓂᒃ ᓴᐳᓐᓂᐊᑏᑦ ᑭᒡᒐᑐᕐᑎᖏᓐᓄᑦ ᐅᓪᓗᖃᕐᑎᑕᐅᓯᒪᔪᑦ ᑕᒃᑯᖓ ᓄᓇᓕᓕᒫᑦ
ᑲᑎᒪᓂᖓᓄᑦ.

ᑮᓇᐅᔭᖃᕐᑎᑕᐅᓂᖓ  ᐃᑲᔪᕐᓯᒍᑕᐅᑦᓱᓂ  ᑲᕙᑐᖃᒃᑯᑦ  ᓯᑦᔭᒥ  ᓴᐳᓐᓂᐊᑏᑦ  ᑮᓇᐅᔭᖃᕐᑎᑕᐅᒍᑎᖏᑦᑕ
ᐱᓇᓱᐊᕐᑎᓯᒍᑎᖏᓐᓂᒃ, ᓄᑖᑦ ᐊᓐᓇᑐᐃᓂᕐᒧᑦ ᐅᒥᐊᖅ ᓴᓇᔭᐅᓯᒪᓕᕐᑐᖅ ᐱᔭᐅᓯᒪᓕᕐᓱᓂᓪᓗ ᑲᖏᕐᓱᐊᓗᑦᔪᐊᒥᐅᓄᑦ.

ᐱᑦᔪᑎᒋᓗᒋᑦ  ᐊᕙᑎᑦᑎᓂᒃ  ᑕᕆᐅᒥ  ᑯᕕᕕᐅᑐᐃᓐᓇᕆᐊᓖᑦ,  ᑲᖏᕐᓱᐊᓗᑦᔪᐊᖅ,  ᑰᑦᔪᐊᖅ,  ᑕᓯᐅᔭᖅ,  ᐊᐅᐸᓗᒃ
ᑲᖏᕐᓱᓗ  ᐱᔪᕕᓃᑦ  ᒪᕐᕉᓂᒃ  ᓯᑦᑭᑖᓗᓐᓂᒃ  (ᐃᓗᓕᖃᐅᑎᒃ)  ᐱᕕᑦᑐᓂᒃ  ᑕᕆᐅᒥ  ᑯᕕᔪᓕᕆᐅᑏᑦ  ᐱᖁᑎᖏᓐᓂᒃ
ᐅᑭᐊᖓᓂᒃ  2024.  ᖁᐊᕐᑕᖅ,  ᓴᓪᓗᐃᑦ,  ᐳᕕᕐᓂᑐᖅ  ᑰᑦᔪᐊᕌᐱᓪᓗ  ᐱᓛᕐᓂᐊᒥᔪᑦ  ᐊᑦᔨᐸᓱᖏᓐᓂᒃ  ᐱᖁᑎᓂᒃ
ᐅᑭᐊᖑᓚᖓᔪᒥᒃ.  ᐸᕐᓇᑕᐅᒍᑎᖏᑦ ᑲᒪᒋᔭᐅᓕᕐᒥᔪᑦ  ᓄᓇᓕᒻᒥᒃ  ᐱᒋᐅᕐᓭᓂᖅ ᑖᒃᑯᓂᖓ ᐱᖁᑎᑖᕆᔭᐅᓚᖓᔪᓂᒃ,
ᐊᒻᒪᓗ ᐊᖏᖃᑎᒌᒐᓱᐊᕐᓃᑦ ᑲᔪᓯᔭᐅᒻᒥᔪᑦ ᑖᒃᑯᐊ ᐱᖁᑏᑦ ᓄᓇᕕᐅᑉ ᓄᓇᓕᖏᓐᓃᖏᓐᓇᓚᖓᑎᓪᓗᒋᑦ. 

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ ᐊᐅᓚᐅᓯᐅᕐᑏᑦ ᓄᓇᒥ ᐳᓛᕆᐊᕐᓂᖏᑦ

ᑐᓴᕐᑎᓯᒍᑎᓕᕆᓐᓇᐅᓂᖓᓂ,  ᐊᐅᓚᐅᓯᐅᕐᑎᕗᑦ  ᐱᔭᕇᕐᑐᕕᓃᑦ  ᐳᓚᕋᕐᓂᕕᓂᕐᒥᓂᒃ  ᐃᓘᓐᓇᖏᓐᓄᑦ  ᓄᓇᓕᓐᓄᑦ
ᐊᐅᓚᒍᓐᓇᕕᖃᕐᕕᕗᓐᓂᒃ ᓄᓇᓕᓐᓂᒃ. ᑐᕌᒐᖃᓗᐊᖕᖑᓱᑎᑦ ᐱᐅᓯᒋᐊᕆᓂᕐᒥᒃ ᐅᐃᒪᓇᕐᑐᓕᕆᓂᕐᒧᑦ ᐱᓇᓱᐊᕈᓐᓇᓂᕐᒧᑦ
ᐱᓇᓱᐊᕈᑎᖏᓐᓂᑦ,  ᐱᖁᑎᓂᒃ  ᖃᐅᔨᓴᑲᑦᑕᓂᕐᓄᑦ,  ᐊᒻᒪᓗ  ᐃᑲᔪᕐᓯᓂᖅ  ᓄᓇᓕᐅᑉ  ᐱᓇᓱᖃᑎᒌᖏᓐᓂᒃ
ᐱᒋᐅᕐᓭᓚᑳᓐᓂᓄᑦ ᐱᓪᓗᑯᒋᐊᓕᓐᓂᓗ ᐃᓕᐅᕐᙯᓚᑳᓐᓂᓄᑦ.

ᐱᔭᐅᓯᒪᓗᐊᖕᖑᐊᑐᑦ

1. ᐱᖁᑎᓂᒃ ᐃᓕᐅᕐᙯᓃᑦ 

 ᓂᕈᒥᓐᓂᓕᕆᐅᑎᓖᑦ  ᐊᑦᔨᓕᐅᕈᑏᑦ:  ᐃᓕᐅᕐᖃᑕᕕᓃᑦ  ᐅᒥᐊᓄᑦ  ᐱᐅᓯᒋᐊᕆᒍᑎᐅᑦᓱᑎᑦ  ᑕᑯᓐᓇᕈᓐᓇᓂᕐᒧᑦ
ᐊᑦᑕᓇᖕᖏᑐᒦᑦᑎᓯᒋᐊᕐᓂᒧᓪᓗ

 Starlink  (ᓯᑕᐅᓕᖕᒃ)  ᐋᕐᕿᓱᕐᓯᒪᐅᑎᖏᑦ:  ᐊᑐᓕᕐᑎᑕᕕᓃᑦ  ᐱᐅᓯᒋᐊᕆᒐᓱᐊᕐᓂᒧᑦ  ᐱᑐᑦᓯᒪᒍᓐᓇᓂᕐᒥᒃ
ᓄᓇᑐᐃᓐᓇᒥᓗᐊᖕᖑᐊᖅ,  ᐃᑲᔪᕐᓯᐅᑎᒋᑦᓱᒋᑦ  ᐅᐃᒪᓇᕐᑐᓕᕆᐅᑏᑦ  ᐱᒍᑦᔨᒍᑎᖏᑦ  ᐊᒻᒪᓗ  ᓄᓇᓕᒻᒧᑦ
ᐱᑐᑦᓯᒪᒍᓐᓇᓂᖏᓐᓄᑦ

 ᐊᒥᓱᐃᓕᖓᔪᖅ  ᑕᑯᓐᓇᕕᖓ  ᖃᕆᔭᖏᓐᓄᑦ:  ᐃᓕᐅᕐᖃᑕᐅᔪᕕᓃᑦ  ᐊᓐᓇᑐᐃᓃᑦ  ᐅᒥᐊᖏᓐᓄᑦ  ᐱᐅᓂᕐᓴᒥᒃ
ᑐᕌᕐᑎᑕᐅᒍᓐᓇᒥᓂᕐᒧᑦ ᐋᕐᕿᓱᕐᓯᒪᐅᑎᖏᓐᓂᓗ ᖃᐅᔨᓴᕈᓐᓇᓂᕐᒧᑦ

 ᑐᑲᑦᑕᓗᐊᕇᒃᑯᑎᓖᑦ  ᐃᑦᓯᕙᐅᑌᑦ:  ᐃᓕᐅᕐᖃᑕᕕᓃᑦ  ᐱᐅᓯᒋᐊᕆᓂᕐᒧᑦ  ᐅᒥᐊᒦᑦᑐᑦ  ᐊᑦᑕᓀᑦᑐᒦᒋᐊᖃᕐᓂᖏᓐᓄᑦ
ᐃᓱᕐᕆᓕᐅᒥᑎᑦᓯᓂᕐᒧᓗ ᓱᑲᑦᑑᒋᐊᖃᓕᕈᑎᑦ ᐊᐅᓚᓂᕐᒥᓂᒃ

2. ᐱᖁᑎᓂᒃ ᖃᐅᔨᓴᕐᓃᑦ

 ᐃᑯᐊᓪᓚᑐᕐᓂᐊᑏᑦ  ᓄᓇᒃᑰᔫᖏᑦ:  ᐱᓇᓱᐊᕐᑕᕕᓃᑦ  ᐃᓘᓐᓇᖓᒍᑦ  ᐊᐅᓚᐅᑎᖏᑦᑕ  ᐊᑦᑕᓀᑦᑐᒦᒍᑎᖏᑦᑕᓗ
ᖃᐅᔨᓴᕐᑕᐅᓂᖃᕐᓱᑎᑦ  ᓄᓇᒃᑰᔪᖁᑎᒋᔭᐅᔪᓕᒫᑦ,  ᐊᑐᐃᓐᓇᐅᑎᑦᓯᐊᓱᒋᑦ  ᒪᓕᑦᑎᓯᐊᕋᓱᐊᕐᓱᒋᓪᓗ  ᐊᐅᓚᒍᑏᑦ
ᒪᓕᒐᖏᓐᓄᑦ

 ᐊᓐᓇᑐᐃᓂᕐᒧᑦ  ᐅᒥᐊᑦ:  ᐱᓇᓱᐊᕐᑕᕕᓃᑦ  ᖃᐅᔨᓴᕐᑕᐅᓃᑦ  ᐊᖏᔫᖕᖏᑐᒥᓪᓗ  ᐋᕐᕿᒋᐊᕆᓃᑦ,  ᓱᕐᖁᐃᑎᕐᓱᒍ
ᐃᒫᓂᑦᓯᐊᕈᓐᓇᓂᖓ ᐱᒃᑯᑎᖏᓪᓗ ᐊᑐᕈᓐᓇᓯᐊᒋᐊᖃᕐᓂᖏᑦ

 ᖃᐅᔨᓴᕈᑎᒃ-ᐱᑐᒍᓐᓇᑐᖅ  ᖃᕆᑕᐅᔭᓕᕆᐅᑏᑦ:  ᐊᑐᓪᓚᕆᓲᖅ  ᓴᓇᕐᕈᑎ  ᖃᐅᔨᓴᕈᓐᓇᓂᖓᓄᑦ
ᐅᓪᓗᒥᓂᑕᐅᓂᕐᐹᓂᒃ  ᖃᕆᑕᐅᔭᕐᒧᐊᖓᔪᓂᒃ  ᓄᑖᓄᑦ  ᐱᔭᐅᕐᖃᒥᕐᓄᑦ  ᐃᑯᐊᓪᓚᑐᕐᓂᐊᑏᑦ
ᓄᓇᒃᑰᔫᕐᑖᖃᒻᒥᖏᓐᓄᑦ 

3. ᐱᒋᐊᕐᓭᓂᖅ ᐃᑲᔪᕐᓯᓂᕐᓗ

 ᐃᑲᔪᕐᓯᓂᖅ  ᐱᒋᐅᕐᓭᓂᕐᒥᒃ  ᓄᓇᓕᐅᑉ  ᐃᑯᐊᓪᓚᑐᕐᓂᐊᑎᖏᓐᓂᒃ  ᐊᐅᓚᑕᐅᒍᓯᖏᓐᓂᒃ
ᓯᖁᒥᓯᒪᔪᕐᓂᐊᑕᐅᒍᓯᖏᓐᓂᓗ ᓄᑖᑦ ᐃᑯᐊᓪᓚᑐᕐᓂᐊᓂᕐᒧᑦ ᓄᓇᒃᑰᔫᕐᑕᖃᒻᒥᖏᑦ 

 ᑐᓂᔭᐅᔪᕕᓃᑦ  ᑕᑯᓐᓇᑎᑦᓯᓂᒃᑯᑦ  ᐃᒫᙰᕐᑕᐅᒍᓯᖏᓐᓂᒃ  ᐱᕐᖃᔦᒪᔪᓕᕆᔭᐅᒍᓯᖏᓐᓂᓗ  ᓄᑖᓄᑦ
ᐃᓕᐅᕐᙯᕕᐅᓯᒪᔪᓄᑦ ᐋᕐᕿᓱᕐᓯᒪᐅᑎᖏᒍᑦ

ᐱᓇᓱᑦᑎᓕᕆᕕᑦ

ᐱᓇᓱᕝᕕᒃ  ᓇᑯᕆᔭᓕᒃ  ᑐᖕᖓᓱᑦᑎᓯᒍᓐᓇᕆᐊᒥᒃ  ᑖᓂᐊᓪ  ᐳᐊᓘᑦᒥ  ᓄᑖᖅ  ᐃᓄᓕᒫᓂᒃ  ᐊᑦᑕᓀᑦᑐᒦᑦᑎᓯᓂᕐᒧᑦ  ᐊᒻᒪᓗ
ᐃᑯᓪᓚᑌᓕᒪᓂᕐᒥᒃ  ᐅᖑᒪᑦᓯᓂᕐᒧᑦ  ᐱᓪᓗᑯᑦᑐᓕᕆᔨᐅᑦᓱᓂ.  ᑖᓂᐊᓪ  ᐱᓇᓱᑦᓯᒪᓕᕐᑐᖅ  ᐅᑭᐅᑦ  25  ᐅᖓᑖᓄᑦ
ᐃᑯᓪᓚᑌᓕᒪᓂᓕᕆᓂᕐᒥᒃ  ᐊᑦᑕᓀᑦᑐᒦᑦᑎᓯᓂᕐᒧᑦ,  ᐅᖑᒪᑦᓯᓂᕐᒥᒃ  ᖃᐅᔨᓴᕐᓂᒥᓪᓗ.  ᐱᓇᓱᑦᓯᒪᓕᕐᓂᒥᓂᒃ
ᐃᑯᐊᓪᓚᑌᓕᒪᓂᓕᕆᓂᕐᒥᒃ  ᐱᓪᓗᑯᑦᑐᓕᕆᔨᐅᓂᕐᒥᓂᒃ,  ᐱᕙᓪᓕᐊᒍᑎᖃᕐᓯᒪᓕᕐᑐᖅ  ᐊᒥᓱᓂᒃ  ᐱᒍᓐᓇᓯᓪᓚᕆᓯᒪᓂᕐᒥᒃ
ᓇᐅᑦᓯᑐᐃᓂᕐᒥᒃ,  ᐊᑦᑕᓇᕐᑐᓂᒃ  ᖃᐅᔨᓴᕐᓂᒥᒃ,  ᒪᓕᒐᕐᓂᒃ  ᒪᓕᒋᐊᓕᓕᕆᓂᕐᒥᒃ,  ᐊᑐᓕᕐᑎᓯᓂᕐᒥᒃ
ᐃᑯᐊᓪᓚᑌᓕᒪᓂᓕᕆᓂᕐᒥᒃ  ᐸᕐᓇᓯᒪᐅᑎᓕᐅᕐᓂᒥᒃ,  ᐃᑭᑦᓯᔪᕕᓂᓕᕆᓂᕐᒥᒃ  ᖃᐅᔨᓴᕐᓂᒥᒃ,  ᐊᒻᒪᓗ  ᑐᓂᓯᓂᕐᒥᒃ
ᐱᒋᐅᕐᓭᒍᑏᑦ  ᐱᓇᓱᐊᕐᑎᑕᐅᒍᑎᖏᓐᓂᒃ.  ᐊᓕᐊᒋᔭᖃᕋᓱᐊᒻᒪᕆᑦᑐᖅ  ᖁᕝᕙᑎᑦᓯᒋᐊᖏᓐᓇᓂᕐᒥᒃ  ᐅᖑᒪᑦᓯᐅᑎᓂᒃ,
ᐊᑦᑕᓀᑦᑐᒦᑦᑎᓯᒍᑎᓂᒃ,  ᐊᒻᒪᓗ  ᐃᓘᓐᓈᒍᑦ  ᐱᓇᓱᕝᕕᓂᒃ  ᖃᓄᐃᖕᖏᓯᐊᕐᑐᒦᑦᑎᓯᓂᕐᒥᒃ.  ᒫᓐᓇᐅᑎᓪᓗᒍ
ᐃᓐᓄᐃᔪᑦᓴᓯᐅᕐᒥᔪᒍᑦ ᑐᖓᓕᐊᓂ ᐃᓐᓄᑕᐅᒋᐊᓕᒻᒥᒃ ᐱᓇᓱᒐᕐᒥᑦ.

ᐃᑯᐊᓪᓚᑌᓕᒪᑎᑦᓯᓂᖅ ᐊᒻᒪᓗ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᓱᖃᑦᓯᑎᑦᓯᓃᑦ

ᑯᐃᔅ ᑕᕐᕿᐊᐱᒃ, ᓄᓇᓐᓂ ᐊᑦᑕᓀᑦᑐᒦᑦᑎᓯᓂᕐᒧᑦ ᐱᓪᓗᑯᑦᑐᓕᕆᔨ ᐱᓇᓱᖃᑎᒌᑦᑐᓂᓪᓗ ᓯᕗᓕᕐᑎ, ᐳᓚᕋᕐᑐᕕᓂᖅ 
ᓄᓇᓕᓐᓄᑦ ᐅᖓᕙᒦᑦᑐᓄᑦ ᐱᒋᐊᕐᓱᒍ ᐊᐅᒡᒍᓯᒥ ᑎᑭᑦᓱᒍ ᓅᕕᒻᐱᕆ:

 ᑕᓯᐅᔭᖅ: ᐃᓕᔭᐅᓂᕕᓂᖓ ᓄᑖᖅ ᐳᓪᓚᓭᑎ ᐱᔭᕇᕐᑕᐅᓯᒪᓕᕐᑐᖅ, ᐊᒻᒪᓗ 
ᐃᓕᑕᕐᓯᔭᐅᒍᑎᑖᕐᑎᑕᐅᒋᐊᓪᓚᓂᖓ ᓇᒻᒥᓂᖅ-ᐃᓗᓕᑕᓕᒃ ᐊᓂᕐᑎᕆᐅᑎᒃ: (SCBA) ᐱᔭᐅᓯᒪᓕᕐᑐᖅ 

 ᑰᑦᔪᐊᖅ: ᐃᑲᔪᕐᓯᔪᕕᓂᖅ ᑐᓂᓯᓂᕐᒥᒃ ᐱᒋᐅᕐᓭᓂᕐᒥᒃ ᐱᒋᐅᕐᓭᕕᒻᒥᑦ ᐃᓚᐅᑎᓪᓗᒋᑦ ᐱᓯᒪᔪᑦ ᐃᓄᒃᔪᐊᒥ, 
ᐊᑯᓕᕕᒻᒥ, ᐳᕕᕐᓂᑐᒥ, ᑰᑦᔪᐊᕌᐱᒻᒥ ᐊᑕᐅᓯᖅ ᐱᓯᒪᔪᖅ ᑰᑦᔪᐊᒥ.

 ᖁᐊᕐᑕᖅ ᑲᖏᕐᓱᔪᐊᕐᓗ: ᐱᔭᕇᕐᑐᕕᓃᑦ SCBA ᐃᓕᑕᕐᓯᔭᐅᒍᑎᑖᕐᑎᑕᐅᒋᐊᓪᓚᓂᕐᒥᒃ
 ᓅᕕᒻᐱᕆ: SCBA ᐃᓕᑕᕐᓯᔭᐅᒍᑎᑖᕐᑎᑕᐅᒋᐊᓪᓚᓂᕐᒥᒃ ᐱᔪᕕᓃᑦ ᑰᑦᔪᐊᕌᐱᒻᒥ, ᐅᒥᐅᔭᕐᒥ, ᐃᓄᒃᔪᐊᒥᓗ 

ᐃᑲᔪᕐᑕᐅᓱᑎᑦ ᔪᐊᑕᓐ ᔫᓇᓯᒥ, ᑕᓯᐅᔭᕐᔪᐊᒥ ᐱᓪᓗᑯᑦᑐᓕᕆᔨ

ᐃᓘᓐᓈᒍᑦ ᑐᓴᒐᑦᓭᑦ 

ᓇᑯᕐᓴᖁᒍᑦ  ᑐᖕᖓᓱᑦᑎᓯᒋᐊᒥᒃ  ᑲᒥᐅᓪ  ᓕ-ᑳᓪ  ᐸᐃᓐ  ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ  ᑐᑭᒧᐊᑦᑎᓯᔨ  -
ᓴᐱᓕᕐᓯᕇᑦᑑᓂᕐᒧᑦ  ᐸᕐᓇᐅᑎ.  ᑖᑦᓱᒪᐅᑉ  ᐃᓂᖓ ᐱᕕᑦᓴᖃᕐᑎᓯᑦᓯᐊᓚᖓᔪᖅ ᐊᑐᓕᕐᑎᑕᐅᓂᖓᓂᒃ ᓱᒃᑯᕈᕐᓇᑐᓂᒃ
ᐊᑦᑕᓀᓪᓕᑎᑦᓯᓂᕐᒧᑦ  ᓄᓇᓕᓕᒫᓂᒃ  ᐊᐅᓚᑦᓯᓂᕐᒧᑦ  ᐱᓂᐊᕐᑕᐅᒍᑎᖏᓐᓂᑦ ᒪᓕᑦᓱᒍ ᒪᓕᒐᖅ ᓲᓱᒋᔭᓕᒃ  ᓄᓇᓕᓐᓂ
ᓴᐳᑦᔨᓂᕐᒧᑦ  ᖁᕝᕙᐃᒋᐊᕆᓯᒪᓂᒃᑯᑦ  ᓱᒃᑯᕈᕐᓇᑐᓂᒃ  ᓴᐱᓕᕐᓯᕇᑦᑑᓂᕐᒧᑦ.  ᑐᑭᒧᐊᑦᑎᓯᔨ  ᐸᕐᓇᖃᑦᑕᓚᖓᔪᖅ
ᐅᖃᓕᒪᒍᑎᖃᕆᐊᑦᓯᐊᖃᑦᑕᓗᓂᓗ ᓄᓇᕕᒻᒥ ᐃᓄᓕᒫᓂᒃ ᐊᑦᑕᓀᑦᑐᒦᑦᑎᓯᓂᕐᓄ ᐊᒻᒪᓗ ᖃᐅᔨᒪᔭᐅᓕᐅᒥᑎᑦᓯᓂᐅᓪᓗ
ᖃᓄᕐᑑᕈᑎᖓᓂᒃ.

ᓯᑦᑎᒻᐱᕆ 3 ᐅᓪᓗᖓᓂ, ᐱᓇᓱᕝᕕᕗᑦ ᑲᑎᓯᓚᐅᔪᔪᑦ ᐅᐃᒪᓇᕐᑐᓕᕆᓂᕐᒥᒃ ᑭᐅᒍᑎᓕᕆᓂᕐᒧᑦ ᑭᒡᒐᑐᕐᑎᖓᓂᒃ ᐱᓯᒪᔪᒥᒃ
ᑯᐯᒃᑯᑦ ᐳᓖᓯᖏᑦ (SQ) ᐊᒻᒪᓗ ᓄᓇᕕᒻᒥ ᐳᓖᓯᖏᓐᓂᑦ (NPS). ᐃᓚᐅᔪᕕᓃᑦ ᐅᑯᐊᖑᓚᐅᕐᑐᑦ:

 ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ: ᑯᕇᒃ ᓕᖕᑲᐅᑦ: ᑲᒪᔨᒻᒪᕆ
o ᑯᕇᒃ ᓕᖕᑲᐅᑦ, ᑐᑭᒧᐊᑦᑎᓯᔨ
o ᐱᐊᓐᓄᐊ ᐸᓛᓐᑦ, ᐅᖃᐅᑦᔪᐃᒋᐊᒃᑎ

 ᑯᐯᒃᑯᑦ ᐳᓖᓯᖏᑦ:
o ᐊᖓᔪᕐᖄᒪᕆᒃ ᐹᑦᑐᔨᒃ ᒪᐅᓵᓐ

o ᖃᐅᔨᓴᕐᑏᑦ ᓇᑕᓕ ᒫᕐᑎᓐ ᐊᒻᒪᓗ ᐋᓕᒃᓵᑐ ᐱᓇᐅᑦ, ᑲᒪᔨᒻᒪᕆᐅᑉ ᐃᑲᔪᕐᑎᖓ
o ᐊᖓᔪᕐᖄᖅ ᒫᒃ ᐅᔮᐳᑦ, ᐊᖓᔪᕐᖄᖅ ᐱᓪᓗᑯᒋᐊᓕᓐᓂᒃ ᐱᒍᑦᔨᓂᕐᓂᒃ 

 ᓄᓇᕕᒻᒥ ᐳᓖᓯᖏᑦ:
o ᑲᒪᔨᒻᒪᕆᒃ ᔮᓐ-ᐱᐊ ᓚᕉᔅ
o ᑲᒪᔨᒻᒪᕆᐅᑉ ᐃᑲᔪᕐᑎᖓ ᐊᐅᓚᒍᑎᓂᒃ ᔮ-ᕗᕌᓐᓱᐊ ᒨᕆᓐ

ᑖᑦᓱᒪᐅᑉ  ᑲᑎᒋᐊᖕᖓᐅᑎᐅᓂᖓ  ᐱᒍᑦᔨᓚᐅᕐᑐᖅ  ᐃᓚᐅᔫᔪᓂᒃ  ᑲᑎᑎᑦᓯᓂᕐᒥᒃ  ᓯᕗᓪᓕᐹᕆᔭᖓᓂᒃ  ᐊᒻᒪᓗ
ᑕᑯᑦᓴᐅᑎᓗᒋᑦ  ᒫᓐᓇᐅᑎᓪᓗᒍ  ᕿᓂᕐᓂᓄᑦ  ᐊᓐᓇᑐᐃᓂᕐᓄᓗ  (SAR)  ᑐᖕᖓᕕᒋᔭᖏᑦ  ᓄᓇᕕᒻᒥ.
ᐅᖃᓕᒪᒍᑎᐅᓚᐅᕐᑐᑦ  ᐃᑉᐱᒋᔭᖃᓗᐊᓚᐅᕐᑐᑦ  ᐊᐅᓚᑦᓯᒍᓐᓇᓂᖏᑦᑕ  ᐱᒍᓐᓇᓂᕆᔭᖏᓐᓂᒃ  ᐃᓕᒃᑯᑦ  ᑎᒥᐅᔪᑎᒍᑦ
ᐱᓇᓱᐊᕈᓐᓇᓂᕐᒥᒃ  ᕿᓂᕐᓂᓄᑦ  ᐊᓐᓇᑐᐃᓂᕐᓅᓕᖓᔪᓂᓪᓗ  ᓄᓇᓕᐅᔪᓂᒃ,  ᐊᒻᒪᓗ  ᖃᓄᖅ  ᐃᑲᔪᖃᑎᒌᑦᓯᐊᓂᖅ
ᓲᖑᓯᒋᐊᕐᑕᐅᒍᓐᓇᓂᖓᓂᒃ ᓯᕗᒧᐊᕐᑎᓗᑕ.

ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ  ᐱᓇᓱᕝᕕᒃ  ᓄᐃᑕᑎᑦᓯᓂᖃᓚᐅᕐᒥᔪᑦ  ᖃᕆᑕᐅᔭᒃᑯᑦ  ᑕᑯᑦᓴᐅᑎᑦᓯᒍᑎᒃᑯᑦ
ᓇᓗᓀᕐᓯᔪᓂᒃ  ᒫᓐᓇᐅᑎᓪᓗᒍ  SAR-ᑯᑦ  ᖃᓄᐃᓕᖓᓂᕆᔭᖏᓐᓂᒃ  ᓄᓇᕕᒻᒥ  ᐊᒻᒪᓗ  ᐅᖃᓕᒪᒍᑎᒋᑦᓱᒋᑦ
ᑕᑯᓐᓇᑕᕆᔭᖏᑦ  ᓯᕗᓂᕐᒥ  ᐱᕙᓪᓕᐊᔭᐅᔪᑦᓴᕆᔭᖏᑦ.  ᑲᑎᓐᓂᖏᑦ  ᒪᕐᕉᓄᑦ  ᑫᕙᓪᓗᒍᓰᓐᓄᑦ  ᐅᖓᑖᓅᓚᐅᕐᑐᖅ
ᐱᔪᕆᕕᐅᑦᓯᐊᓱᓂᓪᓗ ᐃᓘᓐᓇᖏᓐᓄᑦ ᐃᓚᐅᔪᕕᓂᕐᓄᑦ.

NPS-ᑯᑦ ᐅᖃᒋᐊᓪᓚᓚᐅᕐᑐᖅ ᐊᖏᔪᒥᒃ ᐱᕕᑦᓴᑭᑦᑑᓂᕐᒥᓂᒃ ᐱᖁᑎᖃᕐᓂᑯᑦ, ᐱᓇᓱᑦᑎᖃᕐᓂᑯᑦ, ᐊᐅᓚᒍᓐᓇᓂᕐᒥᑕᓗ
ᐱᕕᓐᓂᖏᒍᑦ  ᑲᔪᓯᐅᑦᔨᓯᐊᓚᖓᑐᐊᕈᑎᑦ  SAR-ᒧᑦ  ᑎᓕᔭᐅᒪᒍᑎᒥᓂᒃ  ᐃᖏᕐᕋᓯᐊᕐᓂᑯᑦ.  ᑯᐯᒃᑯᑦ  ᐳᓖᓯᖏᑦ
ᓇᓗᓀᕐᓯᓚᐅᕐᑐᑦ  ᐃᒫᒃ,  ᐊᑖᒎᕐᑎᓗᒍ ᐳᓖᓰᑦ  ᒪᓕᒐᖓᒍᑦ,  ᐊᔪᐃᓐᓇᓂᖃᕐᑐᖅ ᐃᑲᔪᕐᓯᓂᕐᒥᒃ  ᓇᓪᓕᑐᐃᓐᓇᖏᓐᓂᒃ
ᐳᓖᓰᑦ  ᐱᒍᑦᔨᐅᑎᖏᓐᓂᒃ  ᑯᐯᒃᒥ  SAR-ᑯᓅᓕᖓᔪᐃᑦ  ᐊᐅᓚᒍᑎᖏᓐᓂᒃ.  ᐱᓯᒪᑎᓪᓗᒍ  ᑯᐯᒃᑯᑦ  ᐳᓖᓯᖏᑦᑕ
ᐃᓱᒪᓂᖓᓂᒃ,  ᑭᓯᐊᓂ,  ᕿᓂᕐᓂᖅ  ᐊᓐᓇᑐᐃᓂᕐᓗ  ᓄᓇᕕᒻᒥ  ᑲᕙᒫᐱᒃᑯᑦ  ᑲᒪᒋᔭᑦᓴᕆᔭᖓ:  ᑭᓯᐊᓂ  ᓈᒻᒪᑐᓂᒃ
ᐱᓇᓱᒍᑎᑦᓴᖃᑦᓯᐊᖏᑦᑐᖅ ᐅᕝᕙᓘᓐᓃᑦ ᓄᐃᑕᑦᓯᐊᑐᒥᒃ ᑎᓕᔭᐅᒪᒍᑎᖃᖕᖑᑐᖅ.

ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ  ᐱᓇᓱᕝᕕᒃ,  ᐱᖓᓱᕕᑦᓱᒋᑦ  ᐅᖃᓕᒪᒍᑎᒋᓯᒪᓕᕐᑕᖏᑦ  ᑲᑎᒪᓂᐅᓯᒪᔪᓂᒃ
ᑕᒪᑦᓱᒧᖓᐅᓕᖓᔪᑦ,  ᐅᖃᓕᒪᒍᑎᐅᑎᓪᓗᒋᑦ  ᐱᓇᓱᐊᕐᑕᐅᒍᑎᐅᓛᕐᓂᖏᓐᓂᒃ  ᐱᕙᓪᓕᐊᑎᑦᓯᓂᕐᒧᑦ  ᑐᑭᒧᐊᑦᑎᓯᓂᕐᒧᓗ
ᓄᓇᕕᒃ-ᒨᓕᖓᔪᓂᒃ SAR ᐱᓇᓱᐊᕐᑎᓯᒍᑎᖏᓐᓂᒃ ᓄᓇᕕᐅᑉ 14-ᖑᑦᓱᑎᑦ ᑕᕐᕋᒥ ᓄᓇᓕᖏᓐᓄᑦ.

ᐊᓪᓗᕆᐊᒍᑎᑦᓭᑦ ᒪᓂᔭᐅᒪᔪᐃᓪᓗ ᐊᐅᓚᑦᔦᒋᐊᕈᑎᑦᓭᑦ

ᐱᖓᓱᐃᑦ ᑎᒥᐅᔪᑦ ᐊᖏᕈᑎᓕᕕᓃᑦ ᐅᑯᓂᖓ ᐊᐅᓚᑦᔭᒋᐊᕈᑎᓂᒃ:
 ᐋᕿᓱᐃᓂᖅ ᐱᒍᒪᓂᓕᓐᓂᒃ ᐱᓇᓱᖃᑎᒌᑦᑐᓴᓂᒃ ᕿᓂᕐᓂᓄᑦ ᐊᓐᓇᑐᐃᓂᕐᓅᖓᔪᓂᓪᓗ ᓄᓇᕕᒻᒥ
 ᐱᕙᓪᓕᐊᑎᓗᒋᑦ  ᐃᑲᔪᖃᑎᒌᓐᓂᑯᑦ  ᐊᖏᖃᑎᒌᒍᑎᖓ  ᓄᓇᕕᐅᑉ  ᐳᓖᓯᖏᑦ  ᑯᐯᒃᑯᓗ  ᐳᓖᓯᖏᑦᑕ,

ᓇᓗᓀᕐᑕᐅᓯᒪᓂᖓᓄᑦ ᖃᒻᒥᐅᓂᕐᐹᒥᑦ ᓄᓇᕕᐅᑉ ᐳᓖᓯᖏᑦ ᐱᖓᓱᐃᓕᖓᔪᒥᒃ ᐊᖏᖃᑎᒌᖏᓐᓂᒃ
 ᐃᓚᐅᓂᖃᕐᓂᖅ ᐊᑕᐅᑦᓯᑯᑦ  ᐋᕐᕿᓱᐃᓂᕐᒥᒃ  ᐊᑐᓕᕐᑎᓯᓂᕐᒥᓗ  SAR-ᑯᑦ  ᐆᑦᑐᕋᐅᑎᒥᒃ  ᐋᕐᕿᓱᕐᓯᒪᓂᖃᕐᑐᒥᒃ

ᓄᓇᕕᐅᑉ ᑭᖕᖒᒪᒋᔭᖏᑎᒍᑦ 
 ᐃᓚᐅᑎᓗᒋᑦ ᑯᐯᒃᑯᑦ ᐳᓖᓯᖏᑦᑕ ᐱᖁᔭᑎᒍᑦ ᖃᓄᐃᓘᒋᐊᖁᔨᔨᖏᑦ, ᐱᔪᓐᓇᐅᑎᓖᑦ, ᐊᒻᒪᓗ ᐱᓇᓱᖃᑎᒋᔭᐅᔪᑦ

ᑯᐸᐃᒃᑯᑦ ᓄᓇᓕᓐᓂ ᐃᓄᓕᒫᓂᓪᓗ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓇᓱᐊᕐᕕᖏᓐᓂᒃ ᑫᓪᓗᑐᐃᒋᐊᕐᓂᒧᑦ ᑕᕐᕿᓂ
ᙯᔪᓂ 

 ᖃᐅᔨᒋᐊᕐᕕᖃᕐᓂᖅ ᓄᓇᓕᓕᒫᑦ ᐊᖓᔪᕐᖃᐅᑎᖏᓐᓂᒃ ᐊᖏᕈᑎᖃᕐᓂᒧᑦ ᐱᓇᓱᐊᒐᑦᓴᐅᑉ ᐊᖏᖃᑎᒌᒍᑎᒥᒃ

ᐱᓇᓱᕝᕕᒃ  ᐱᓚᐅᕐᒥᔪᑦ  ᖃᓪᓗᓈᑎᑐᑦ  ᐃᒣᓕᔪᑦ  ‘’InReach  Messenger  Plus  SOS  satellite  communicators’’
ᖁᒻᒧᐊᑎᑕᐅᓯᒪᔪᒃᑯᑦ  ᐅᖄᓚᐅᑏᑦ  ᑕᑯᓐᓇᖃᑦᑕᐅᑎᒍᑎᓖᑦ  ᐊᑦᔨᓕᐅᕆᒍᓐᓇᐅᑎᓖᑦ.  ᐊᑕᐅᓯᕐᒥᒃ  ᑌᒣᑦᑐᓂᒃ
ᑐᓂᐅᕐᖃᑕᐅᓛᕐᒥᔪᑦ  ᓄᓇᓕᓕᒫᓄᑦ.  ᑕᒪᓐᓇ  ᓇᓗᓀᕐᓯᒍᑎᐅᒻᒥᔪᖅ  ᐊᐅᓚᑦᔭᐸᓪᓕᐊᒍᑕᐅᓯᒪᓂᖓᓄᑦ
ᕿᓂᕐᓂᓄᐊᖓᔪᖅ ᐊᓐᓇᐅᒪᑎᑦᓯᓂᐊᖓᔪᕐᓄᓗ ᓄᓇᕕᒻᒥ.

ᖃᐅᔨᑎᑕᐅᓂᖃᓚᐅᕐᒥᔪᒍᑦ  ᓄᓇᓕᓕᒫᓂᒃ  ᑐᑭᒧᐊᑦᑎᑕᐅᓂᕐᒧᑦ  ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ  ᐊᒻᒪᓗ
ᐃᑯᐊᓪᓚᑌᓕᒪᓂᕐᒧᑦ  ᑯᐯᒃ  ᑕᕐᕋᖓᓂ  ᖃᐅᔨᖃᑦᑕᐅᑎᔪᕕᓂᐅᓂᖏᓐᓂᒃ  ᐱᐅᓂᕐᐹᖑᒐᓱᑦᑐᓂᒃ  ᐱᓇᓱᒍᓯᕆᔭᕐᒥᓂᒃ
ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ  ᐱᓇᓱᖃᑎᒌᑎᒍᑦ  ᑯᐯᒃᓕᒫᒥ,  ᐃᓚᒋᔭᐅᑎᓪᓗᒋᑦ  ᓴᕐᕿᑎᑦᓯᓂᖏᑦ  ᐊᓯᖏᓐᓂᒃ
ᑲᕙᒫᐱᐅᔪᓂᒃ  ᐱᓯᒪᔪᑦ  (MRC).  ᑕᒃᑯᐊ  ᐅᖃᓕᒪᖃᑦᑕᐅᑎᓂᖏᑦ  ᓄᐃᑦᓯᓚᕿᓯᒪᔪᖅ  ᐱᐅᓂᕐᐹᓂᒃ  ᐱᓇᓱᐊᕐᓂᒧᑦ
ᑕᓯᐅᕐᓯᒍᑎᒥᒃ MRC-ᑯᓂᑦ ᓴᕐᕿᑎᑕᐅᓂᖃᓛᓕᕐᑐᖅ ᑕᕐᕿᑐᐃᓐᓇᓂ ᙯᔪᓂ.

ᐳᐃᑦᔨᑦ  ᐹᕋᑎᔅ  (ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ  ᐊᐅᓚᑦᓯᓂᓕᕆᓂᕐᒥᑦ  ᑐᑭᒧᐊᑦᑎᓯᔨ),  ᕗᕌᓐᔅ-ᓯᐅᓪᕕ ᓗᐃᓯᐊᓪ
(ᖃᓄᐃᓘᒋᐊᖁᔨᔨᒻᒪᕆᒃ),  ᐊᒻᒪᓗ  ᑲᒥᐅᓪ  ᓕᑳᓪ-ᐸᐃᓐ  (ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ  ᓴᐱᓕᕐᓯᕇᑦᑐᓂᕐᒥᒃ
ᐸᕐᓀᓂᕐᒥᒃ  ᑐᑭᒧᐊᑦᑎᓯᔨ)  ᐃᓚᐅᔪᕕᓃᑦ  27-ᕆᓗᕐᑕᖓᓄᒃ  ᐊᕐᕌᒍᑕᒫᑦ  ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ
ᑲᑎᒪᓂᕐᔪᐊᖓᓂᒃ ᑯᐯᒃ ᓯᑎᒥ. ᐁᓯᒪᔪᕕᓃᑦ ᐊᒥᓱᒐᓚᓐᓂᒃ ᐃᓗᐃᑦᑐᒥᒃ ᐃᓕᓐᓂᐊᑎᑦᓯᒍᑎᓕᓐᓂᒃ ᐃᑉᐱᒋᔭᖃᓗᐊᕐᑐᓂᒃ
ᓯᓚᒨᓕᖓᔪᓂᒃ  ᐋᕐᕿᓱᕐᓯᒪᒋᐊᕐᓂᒧᑦ,  ᐃᓚᒋᔭᐅᑎᓪᓗᒋᑦ  ᑲᒪᒋᔭᑦᓴᐅᔪᑦ  ᐆᑦᑑᑎᒋᓗᒋᑦ  ᑭᐅᒍᑏᑦ  ᓄᐃᕙᓪᓕᐊᔪᓄᑦ
ᐊᑦᑕᓇᕐᑐᓂᒃ,  ᓴᐱᓕᕐᓯᕇᑦᑑᓂᕐᒧᑦ  ᐃᒻᒪᖃᐅᑎ,  ᐊᑦᑕᓇᕐᑐᒨᓕᖓᔪᓂᒃ  ᓴᐳᑦᔨᓂᕐᒨᓕᖓᔪᕐᓄᓗ  ᐱᓕᕐᖁᑕᐅᔪᓂᑦ
ᑲᕙᒫᐲᑦ  ᑲᒪᔨᒻᒪᕆᖏᓐᓄᑦ  ᓱᒃᑯᓇᕐᑐᑰᕐᓂᖃᓕᕐᒪᑦ,  ᐊᒻᒪᓗ  ᓱᕐᕋᑕᐅᒪᒍᑎᖏᑦ  ᓱᒃᑯᓇᕐᑐᑰᕐᓯᒪᓂᐅᑉ  ᓄᓇᓕᓐᓂ
ᓴᐳᑦᔨᓂᕐᒧᑦ ᓯᕗᓕᕐᓂᒥᒃ ᐊᒻᒪᓗ ᖃᓄᕐᑑᕈᑎᖃᕐᓂᑯᑦ ᑭᐅᒍᑎᒋᔭᐅᔪᓂᒃ.

ᑐᖓᓕᕆᓕᕐᑕᖓ  ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ  ᐱᓇᓱᐊᕈᓯᖓ  ᐅᓪᓗᖃᕐᑎᑕᐅᓯᒪᔪᑦ  ᒣ  2026.
ᐊᑐᐃᓐᓇᕈᕐᑎᕆᓃᑦ  ᒫᓐᓇᐅᑎᓪᓗᒍ  ᐱᓇᓱᐊᕐᑕᐅᔪᑦ  ᑲᑐᑦᔨᒍᑕᐅᑦᓱᑎᑦ  ᑐᓴᐅᒪᖃᑎᒌᓐᓂᒧᑦ  ᐱᓇᓱᕝᕕᖓᓄ.
ᐃᓚᐅᖃᑕᐅᑦᓯᐊᓂᖏᓐᓄᑦ  ᐱᓯᒪᔪᓄᑦ  ᑲᕙᒫᐱᒃᑯᓂᑦ  ᐊᒻᒪᓗ  ᖃᓄᕐᑑᖃᑎᒌᖃᑕᐅᔪᓄᑦ  ᑲᔪᓯᒍᓐᓇᕕᖃᑦᓯᐊᓛᕐᑐᖅ
ᐱᓂᐊᕐᓂᕆᔭᐅᔪᖅ.

ᓄᓇᕕᒃ ᐅᐃᒪᓇᕐᑐᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᐱᒍᓐᓇᓃᑦ (NEMS)

ᓄᓇᓕᓐᓂ  ᐊᑦᑕᓀᑦᑐᒦᑦᑎᓯᓂᕐᓄᑦ  ᐱᓇᓱᕐᑕᐅᓂᖃᕉᑕᕆᒻᒥᔪᖅ  ᐋᕐᕿᓱᐃᓂᕐᒃ  ᓄᑖᓂᒃ  ᖃᓄᐃᓘᕆᒍᓯᕐᓂᒃ
ᐅᐃᒪᓇᕐᑐᓕᕆᓃᑦ  ᐊᐅᓚᑕᐅᒍᑎᖏᓐᓅᓕᖓᔪᓂᒃ  ᓄᓇᕕᒻᒥ  ᓄᐃᑕᐅᓯᒪᑎᓪᓗᒍ  NEMS,  ᐃᓄᐃᑦ  ᐃᓕᕐᖁᓯᖓᑎᒍᑦ
ᖃᓄᐃᓘᒋᐊᕈᓯᖅ ᑐᖕᖓᕕᓕᒃ ᓯᑕᒪᓂᒃ ᓇᐸᔪᓂᒃ:

 ᐱᕙᓪᓕᐊᑎᑦᓯᓂᖅ ᓱᒃᑯᓇᕐᑐᑰᕐᓯᒪᔪᓂᒃ ᐊᐅᓚᑦᓯᓂᕐᒧᑦ ᐱᒍᓐᓇᓂᐅᔪᓂᒃ
 ᖃᐅᔨᖃᑎᒌᓐᓂᖅ ᖃᐅᔨᒪᔭᕐᒥᓂᒃ ᐊᑦᑕᓇᕐᑐᓕᓂᓂᕐᒥᒃ ᐊᐅᓚᑦᓯᒍᑎᖏᓐᓂᒃ 
 ᓇᒻᒥᓂᖃᕐᓂᖅ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐃᓱᒪᒋᔭᐅᒍᓯᖏᓐᓂᒃ ᐊᐅᓚᒍᓯᖏᓐᓂᓗ
 ᐃᓕᑕᕆᔭᐅᒍᑎᑦᓴᓕᐅᕐᓂᖅ  ᐱᒋᐊᕐᓴᑎᑦᓯᒍᑎᒥᒃ  ᐱᓇᓱᐊᕐᑎᓯᓂᒃᑯᑦ  ᐃᓄᓕᒫᓂ  ᐊᑦᑕᓀᑦᑐᒦᑦᑎᓯᓂᕐᓄᑦ

ᑐᕐᖃᑕᕐᕕᖓᓄᑦ

ᐱᓇᓱᐊᕐᑎᓯᒍᑎ  ᐋᕐᕿᓱᕐᑕᐅᓯᒪᓚᖓᔪᖅ  ᓄᐃᑕᑎᑦᓯᓗᓂ  ᐃᓕᕐᕈᓯᕐᒥᑦ,  ᐅᖃᐅᓯᕐᒥᒃ  ᐊᒻᒪᓗ  ᓄᓇᓖᑦ
ᖃᓄᐃᓕᖓᐅᓯᕆᓪᓚᕆᑦᑕᖏᓐᓂᒃ.  ᐱᓇᓱᖃᑎᒌᑦᑐᑦ  ᐊᕕᑦᑐᓯᒪᓚᖓᔪᑦ  ᐱᖓᓱᐊᓕᖓᓗᑎᑦ:  ᑕᓯᐅᔭᕐᔪᐊᖅ,
ᐃᑭᒐᓴᕐᔪᐊᖅ  ᐅᖓᕙᓪᓗ  ᐃᓕᒃᑯᑦ  ᐃᓚᐅᑎᓪᓗᒋᑦ  ᑭᒡᒐᑐᕐᑎᖏᑦ  ᓯᑕᒪᐅᓈᕐᑎᓗᑎᑦ  ᑕᓪᓕᒪᐅᓈᕐᑎᓗᑎᓪᓘᓃᑦ
ᓄᓇᓕᓐᓂ ᐱᓯᒪᓂᖏᑦ.

ᐊᑯᓂᐅᖕᖏᓂᕐᓴᑯᑦ,  ᖃᓄᐃᓘᒋᐊᖁᔨᔩᑦ  ᑲᑎᒪᔨᖏᑦ  ᐋᕐᕿᑕᐅᓛᕐᒥᔪᖅ  ᑐᑭᒧᐊᑦᑎᓯᒍᑕᐅᓗᓂ  ᐱᒋᐊᖕᖓᐅᑎᓂᒃ
ᑲᑎᒪᖃᑎᒌᓐᓂᓴᐅᔪᓂᒃ.  ᐱᓇᓱᐊᕐᓂᐅᔪᖅ  ᐃᓚᖃᕆᐊᖃᓛᕐᑐᖅ  ᐃᑲᔪᖃᑎᒌᑦᑐᓂᒃ  ᐊᑦᔨᒌᖕᖏᑐᓂᒃ  ᐃᓚᐅᔫᔪᓂᒃ,
ᐃᓚᐅᑎᓪᓗᒋᑦ ᑲᕙᒫᐱᒃᑯᑦ, ᐃᓕᓐᓂᐊᓂᓕᕆᔩᑦ, ᑲᕙᒣᓪᓗ ᐱᓇᓱᐊᕐᕕᖏᑦ ᐊᓯᖏᓪᓗ.

ᓴᐱᓕᕐᑌᑑᓂᕐᒧᑦ ᐸᕐᓇᓯᒪᐅᑎᒧᑦ ᑐᑭᒧᐊᑦᑎᓯᖓ ᐃᓚᐅᓐᓂᒥᔪᖅ ᐃᓄᐃᑦ ᓯᓚᓕᕆᓂᕐᒥᒃ ᐃᑦᓯᕙᐅᑕᖃᕐᓂᖓᓄᑦ (ICT)
ᓴᓗᒪᔪᒥᒃ ᐱᕈᕐᓂᒧᑦ ᐊᒻᒪᓗ ᓯᓚᐅᑉ ᐊᓯᑦᔨᓯᒪᓂᖓᓄᑦ ᐆᑦᑑᐱᓂᒥ ᐋᑐᒍᐊᒥ. ICT-ᑯᑦ ᑲᑎᑎᑦᓯᓂᖃᕐᑐᖅ ᑭᒡᒐᑐᕐᑎᓂᒃ
ᓯᑕᒪᓂᒃ  ᐃᓄᐃᑦ  ᐊᖏᖃᑎᒌᓐᓂᒧᑦ  ᑎᑭᖁᑎᖏᓐᓂᒃ,  ᓄᓇᓕᓕᒫᑦ  ᑎᒥᖁᑎᖏᓐᓂᒃ,  ᐊᒻᒪᓗ  ᑐᓂᓯᓂᖃᕐᓱᓂ
ᐱᕕᑦᓴᖃᕐᑎᓯᓂᐅᔪᓂᒃ  ᐅᖃᓕᒪᒍᑎᖃᕈᓐᓇᓂᕐᒥᒃ  ᓯᓚᐅᑉ  ᐊᓯᑦᔨᓯᒪᓕᕐᓂᖓᓄᑦ  ᐊᑦᑐᑕᐅᓗᐊᕐᑌᓕᓂᕐᒥᒃ
ᐊᓯᑦᔨᑐᒋᐊᕐᓂᓄᓪᓗ ᐃᓚᖃᕐᓱᑎᑦ ᐊᖓᔪᕐᖃᐅᑎᓂᒃ ᐱᓯᒪᔪᓂᒃ ᑲᕙᒪᑐᖃᒃᑯᑦ ᐱᒍᑦᔨᕕᖏᓐᓂᒃ ᐱᓇᓱᐊᕐᕕᖏᓐᓂᓗ.
ᐃᓚᒋᔭᐅᑎᓪᓗᒍ ᐃᓘᓐᓈᒍᑦ ᑲᑎᒪᑎᑕᐅᓂᐅᑉ, ᓄᓇᓖᑦ ᐃᓕᒃᑯᑦ ᐱᕕᑦᓴᖃᓚᐅᕐᑐᑦ ᑲᑎᓯᒍᓐᓇᓂᕐᒥᒃ ᒪᕐᕈᐃᓕᖓᔪᑎᒍᑦ
ᑲᕙᒪᑐᖃᒃᑯᑦ ᑭᒡᒐᑐᕐᑎᖏᓐᓂᒃ ᓄᓇᓕᓐᓄᐊᖓᓪᓗᑐᕐᑐᓂᒃ ᐱᔭᑦᓴᓂᒃ ᐃᓕᖓᔪᓂᒃ ᐅᑯᓄᖓ ᐱᑦᔪᑕᐅᔪᓄᑦ: 

1. ᓂᖀᒃ ᖃᓄᐃᖕᖏᓯᐊᕐᓂᓗ
2. ᐃᑯᒪᐅᓕᕆᓂᕐᒧᑦ ᓯᓚᒧᓪᓗ ᓴᐱᓕᕐᓯᕇᑦᑐᓂᕐᒧᑦ ᐱᖁᑎᒻᒪᕇᑦ
3. ᐱᕕᓐᓃᑦ, ᐃᓕᓐᓂᐊᓂᓕᕆᓂᑦ ᖃᐅᔨᒪᓂᕐᓗ 

4. ᐃᓗᓯᓕᕆᓂᖅ ᐊᒻᒪᓗ ᐆᒻᔪᐃᑦ ᐊᑦᔨᒌᖕᖏᓂᖏᑦ ᓄᓇᒥ ᐋᕐᕿᓱᕐᓯᒪᐅᑎᖏᑦ

ᑕᑯᓗᒋᑦ ᐊᓪᓚᓯᒪᔪᑦ ᐱᒍᑦᔨᕕᐅᑉ ᐱᓇᓱᑦᑎᖏᑦ - ᐃᓚᒋᐊᒍᑎ ᐊ - ᖁᑉᐹᓃᑦᑐᑦ 

ᐅᐃᒍᖅ A - ᐱᓇᓱᑦᑏᑦ

ᑯᔦᒃ ᓕᖕᑲ, ᑲᒪᔨᒻᒪᕆ, ᑰᑦᔪᐊᖅ

ᐅᖄᒍᑎᖓ 819-964-2961, ext. 2312, ᖃᕆᑕᐅᔭᖓ: clingard@krg.ca 

ᐳᕆᑦᔨ ᐸᕋᑎ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓂᒃ ᐊᐅᓚᑦᓯᕕᒻᒥᒃ ᑲᔪᓯᑎᑦᓯᔨ, ᑰᑦᔪᐊᖅ

ᐅᖄᒍᑎᖓ 819-964-2961, ext. 2398, ᖃᕆᑕᐅᔭᖓ: bparadis@krg.ca 

ᑲᒥᐅᓪ ᓕ ᑳᓪ-ᐸᐃᓐ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᑐᑭᒧᐊᑦᑎᓯᔨ - ᓴᐱᓕᕐᓯᕇᕐᑐᓂᒧᑦ ᐸᕐᓇᓯᒪᐅᑎ  

ᐅᖄᒍᑎᖓ: 263-558-4240, ᖃᕆᑕᐅᔭᖓ:  cpayne@krg.ca

ᓖᓴ ᒧᓪᓴᓐ-ᓕᓐᑕ, ᐊᐅᓚᑦᓯᕕᒻᒥ ᐱᓪᓗᑯᒋᐊᓕᑦᑎ, ᑰᑦᔪᐊᖅ

ᐅᖄᒍᑎᖓ 819-964-2961, ext. 2328, ᖃᕆᑕᐅᔭᖓ: lmlinton@krg.ca 

ᑯᕆᔅ ᑕᕐᕿᐊᐱᒃ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐱᓪᓗᑯᒋᐊᓕᑦᑎ ᐊᒻᒪᓗ ᐱᓇᓱᐊᖃᑎᒌᑦ ᓯᕗᓕᕐᑎᖓ (ᐅᖓᕙᒥ),
ᑰᑦᔪᐊᖅ

ᐅᖄᒍᑎᖓ 819-964-2961, ext. 2314, ᖃᕆᑕᐅᔭᖓ: ktukkiapik@krg.ca 

ᔪᐊᑕᓐ ᔫᓐᔅ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐱᓪᓗᑯᒋᐊᓕᑦᑎ (ᑕᓯᐅᔭᕐᔪᐊᒥ), ᑰᑦᔪᐊᕌᐱᒃ

ᐅᖄᒍᑎᖓ 819-929-3091, ᖃᕆᑕᐅᔭᖓ: jjones@krg.ca 

ᔅᑏᕙᓐ ᕗᐊᑲ, ᐃᑯᐊᓪᓚᑐᓕᕆᓂᕐᒥᒃ ᐱᒍᑦᔭᐅᒍᑎᖏᓐᓂᒃ ᐃᓕᓭᔨ, ᓴᓪᓗᐃᑦ

ᐅᖄᒍᑎᖓ 819-255-8801, ext. 228, ᖃᕆᑕᐅᔭᖓ: swalker@krg.ca 

ᑕᔅᑎᓐ ᕇᑦ, ᐊᐅᓚᐅᑎᓐᓂᐊᑎ

ᐅᖄᒍᑎᖓ 819-964-2961, ext. 2416, ᖃᕆᑕᐅᔭᖓ: dreid@krg.ca

ᓯᐊᑐᕆᒃ ᓲᓗ, ᐊᐅᓚᐅᓯᐅᕐᑎ  

ᐅᖄᓚᐅᑎᖓ. 819-964-2961, ext. 2416, ᖃᕆᑕᐅᔭᖓ: cschuler@krg.ca

ᒍᐃᓕᐊᒻ ᒥᒃᑯᐃ, ᐃᑯᐊᓪᓚᑐᕐᓂᐊᓂᕐᒥᒃ ᐱᒋᐅᕐᓭᔨ  

ᐅᖄᓚᐅᑎᖓ. 819-964-2961, ext. 2268 ᖃᕆᑕᐅᔭᖓ: wmccrae@krg.ca

ᑖᓂᐊᓪ ᐳᐊᐃᓗᑦ, ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᕐᒥᒃ ᐃᑯᐊᓪᓚᑌᓕᒪᓂᕐᒥᓗ ᐱᓪᓗᑯᑦᑐᓕᕆᔨ

ᐅᖄᓚᐅᑎᖓ 819-964-2961, ext. 2345 ᖃᕆᑕᐅᔭᖓ: dboilard@krg.ca

ᐃᓐᓄᓯᒪᖕᖏᑐᖅ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᑲᔪᓯᑎᑦᓯᔨ ᑰᑦᔪᐊᖅ

ᐃᓐᓄᓯᒪᖕᖏᑐᖅ, ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᕐᒥᒃ ᐃᑯᐊᓪᓚᑌᓕᒪᓂᕐᒥᓗ ᐱᓪᓗᑯᑦᑐᓕᕆᔨ

ᐃᓐᓄᓯᒪᖕᖏᑐᖅ, ᐃᑯᐊᓪᓚᑐᓕᕆᓂᕐᒥᒃ ᐱᒍᑦᔭᐅᒍᑎᖏᓐᓂᒃ ᐃᓕᓭᔨ,

